ԱՄՓՈՓԱԹԵՐԹ
«ՀԱՇՄԱՆԴԱՄՈՒԹՅՈՒՆ ՈՒՆԵՑՈՂ ԱՆՁԱՆՑ ՍՈՑԻԱԼԱԿԱՆ ՆԵՐԱՌՄԱՆ 2023 ԹՎԱԿԱՆԻ ՏԱՐԵԿԱՆ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ ֆինանսների նախարարություն

	24.08.2022 թ.

	
	№ 01/8-3/14814-2022

	«Հաշմանդամություն ունեցող անձանց սոցիալական ներառման 2023 թվականի տարեկան ծրագիրը և միջոցառումների ցանկը հաստատելու մասին» ՀՀ կառավարության որոշման նախագիծը (Այսուհետ՝ Նախագիծ), որով նախատեսվում է hավասար և մատչելի պայմաններ ապահովել հաշմանդամություն ունեցող անձանց իրավունքներն իրացնելու և հասարակական կյանքին նրանց մասնակցությունը խթանելու համար, առաջարկում ենք հետևյալը.
Նախագծի N 2 հավելվածով (ներկայիս աղյուսակ 1-ի) հաստատվող միջոցառումների ցանկի (այսուհետ Ցանկ)
1. Ցանկի 1-ին բաժնի 1-ին կետի «Պատասխանատու կատարողը» սյունակից հանել «Ֆինանսների նախարարություն» բառերը։
	Ընդունվել է։ «Ֆինանսների նախարարություն» բառերը հանվել են։




	1. Ցանկի 2-րդ բաժնի 6-րդ կետի (ներկայիս 2-րդ բաժնի 7-րդ կետ) «Ֆինանսավորման չափը և աղբյուրը» սյունակից հանել «կանխատեսվող արժեք՝ շուրջ 4.7 մլրդ դրամ 45 օբյեկտի համար» բառերը, նկատի ունենալով, որ ՀՀ քաղաքաշինության կոմիտեի կողմից ՀՀ 2023 թվականի պետական բյուջեի հայտով «Շենքերի և շինությունների մատչելիություն և անձնագրավորում» միջոցառման համար հայտագրվել է 218.0 մլն դրամ՝ թվով 29 օբյեկտի համար։
	Ընդունվել է։ Կետը խմբագրվել է։


	1. Ցանկի (ներկայիս աղյուսակ 1-ի)  3-րդ բաժնի 9-րդ կետի և Ցանկի 6-րդ բաժնի 12-րդ կետի «Ֆինանսավորման չափը և  աղբյուրը» սյունակից հանել «ՀՀ պետական բյուջե» բառերը, քանի որ վերը նշված նպատակով ՀՀ 2023-2025թթ. պետական միջնաժամկետ ծախսերի ծրագրով գումարներ նախատեսված չեն:
	Նշված կետերը հանվել են ԿԳՄՍ նախարարության առաջարկության հիման վրա։


	Առաջարկում ենք 4-րդ սյունակում նշել Ցանկում ներառված բոլոր այն միջոցառումների համար նախատեսվող գումարի չափը, որոնց ֆինանսավորման աղբյուրը հանդիսանում է պետական բյուջեն՝ վերը նշված սյունակի լրացման պահանջներին համապատասխան:
Միաժամանակ, հարկ է նշել, որ Ցանկով հաստատվող միջոցառումներին հնարավոր է անդրադառնալ 2022 թվականի հունվարի 20-ի «Հայաստանի Հանրապետության 2023 թվականի բյուջետային գործընթացը սկսելու մասին» N 72-Ա որոշման հավելվածի 40-րդ կետով նախատեսված՝ ՀՀ վարչապետի մոտ ՀՀ 2023 թվականի պետական բյուջեի նախագծի քննարկումների արդյունքներով:
	Ընդունվել է ի գիտություն։
Պետական բյուջեով նախատեսվող գումարի չափերը 1-ին աղյուսակում ներառելու համար՝ Աշխատանքի և սոցիալական հարցերի նախարարությունը գրությամբ դիմել է 
պատասխանատու կատարողներին։ Անհրաժեշտ տեղեկատվությունը ստանալուց հետո այն ներառվել է համապատասխան սյունակում։ 

	
2. ՀՀ պաշտպանության նախարարություն
	23.08.2022 թ.

	
	№ ՊՆ/01/4041-2022

	«Հաշմանդամություն ունեցող անձանց սոցիալական ներառման 2023 թվականի տարեկան ծրագիրը և միջոցառումների ցանկը հաստատելու մասին» Կառավարության որոշման նախագծի քննարկման արդյունքներով առաջարկում ենք նախագծի հավելված 2-ի (ներկայիս աղյուսակ 1-ի)  5-րդ կետի 3-րդ ենթակետի «Պատասխանատու» սյունակում «Պաշտպանության նախարարություն» բառերից առաջ լրացնել «Առողջապահության նախարարություն» բառերը, քանի որ վերականգնողական բուժօգնության ծառայությունների մատուցման մասով Պաշտպանության նախարարությունը ֆինանսական հատկացումներ չի ստանում:	

	Առողջապահության նախարարության հետ քննարկման արդյունքում կետը հանվել է, քանի որ 2-րդ հավելվածի 5-րդ կետի 1-ին ենթակետի միջոցառման շահառուներ են հանդիսանում նաև հաշմանդամություն ունեցող զինծառայողները։

	3. ՀՀ արտակարգ իրավիճակների նախարարություն

	23.08.2022թ.

	
	№ 01/01.1/5650-2022

	         1. Նախագծի N 1 հավելվածի 5-րդ կետը լրացնել նոր ենթակետով հետևյալ բովանդակությամբ՝ 5) արտակարգ իրավիճակում կամ ռազմական դրության ժամանակ հաշմանդամություն ունեցող անձանց պաշտպանության և անվտանգության ապահովում:
	Ընդունվել է: N 1 հավելվածի 5-րդ կետը լրացվել է նոր՝ 5-րդ  ենթակետով։

	        2. Նախագծի N 2 հավելվածի (ներկայիս աղյուսակ 1-ի) 8-րդ կետի 1-ին ենթակետը խմբագրել հետևյալ բովանդակությամբ՝ 1 կազմակերպել առցանց սեմինարներ, դասընթացներ, վարժանքներ, ռադիոհաղորդումներ, հեռուստահաղորդումներ և այլ ուսումնական միջոցառումներ բնակչության պաշտպանության  և քաղաքացիական պաշտպանության թեմաներով (տարբեր իրավիճակների համառոտ նկարագրություններ, դրանց ազդեցություններ, դրանցից պաշտպանվելու ուղիներ, վարվելակերպի կանոններ, ազդարարում, պատսպարում, տարհանում և այլն):
	Ընդունվել է։ Խմբագրվել է։

	       3. Միաժամանակ հայտնում եմ նաև, որ Նախագծի N 2 հավելվածի (ներկայիս աղյուսակ 1-ի) 8-րդ կետի 2-րդ ենթակետը՝ «Հաշմանդամություն ունեցող անձանց ուսուցում՝ սեյսմապաշտպանության վարքականոնների վերաբերյալ կընդգրկվի Արտակարգ իրավիճակների նախարարության Սեյսմիկ պաշտպանության տարածքային ծառայություն ՊՈԱԿ-ի 2023 թվականի աշխատանքային պլանում:
	Ընդունվել է ի գիտություն։

	4. Առողջապահական և աշխատանքի տեսչական մարմին

	22.08.2022 թ.

	
	№ 01/14687-2022

	«Հաշմանդամություն ունեցող անձանց սոցիալական ներառման 2023 թվականի տարեկան ծրագիրը և միջոցառումների ցանկը հաստատելու մասին» Կառավարության որոշման նախագիծը, որի վերաբերյալ առաջարկություններ և դիտողություններ չկան։

	Ընդունվել է:

	5. ՀՀ կրթության, գիտության, մշակույթի և սպորտի նախարարություն

	19.08.2022 թ.

	
	№ 01/21/20103-2022


	Հավելված 2-ի (ներկայիս աղյուսակ 1-ի) ՝
3.6 ենթակետ. «մասնավոր ուսումնական հաստատություններում ներառականության պահանջի ամրագրման, ներառականության մշտադիտարկման և գնահատման մեխանիզմների բարելավման նպատակով կրթության տարբեր մակարդակներում կրթական ծրագրերի իրականացման լիցենզավորման կարգերը և պայմանները վերանայելու հետ կապված» անհրաժեշտ է նշել, որ նախադպրոցական կրթական ծրագրի և նախադպրոցական ծառայության, տարրական հանրակրթական ծրագրի, հիմնական հանրակրթական ծրագրի, միջնակարգ հանրակրթական ծրագրի, նախնական մասնագիտական (արհեստագործական) կրթական ծրագրի, միջին մասնագիտական կրթական ծրագրի, բակալավրի կրթական ծրագրի, մագիստրոսի կրթական ծրագրի իրականացման դեպքում հաշմանդամություն ունեցող անձանց համար բարենպաստ կրթական միջավայրի հետ կապված նորմերը սահմանվում են քաղաքաշինական նորմատիվներով, և անհրաժեշտության դեպքում անհրաժեշտ է վերանայել այդ նորմատիվները: Մասնավորապես՝ ՀՀ քաղաքաշինության նախարարի 2014 թվականի ապրիլի 9-ին հաստատված «ՀՀՇՆ 31-03.01-2014 «Հանրակրթական նշանակության շենքեր» շինարարական նորմերը հաստատելու մասին» N 103-Ն, ՀՀ քաղաքաշինության կոմիտեի նախագահի 2020 թվականի դեկտեմբերի 10-ին հաստատված «ՀՀՇՆ 31-03-«Հասարակական շենքեր և շինություններ» Հայաստանի Հանրապետության շինարարական նորմերը հաստատելու և Հայաստանի Հանրապետության քաղաքաշինության նախարարի 2001 թվականի հոկտեմբերի 1-ի N 82 հրամանում փոփոխություն կատարելու մասին» N 95-Ն հրամաններով, որոնք սակայն տարածվում են միայն նոր կառուցվող, վերակառուցվող և հիմնանորոգվող շենքերի և շինությունների նախագծմանը ներկայացվող պահանջների վրա: 
       Միաժամանակ, ՀՀ կառավարության 2009 թվականի հուլիսի 9-ի N 808-Ն որոշման համաձայն իրականացվող կրթական ծրագրերը տարածվում են բոլոր ուսումնական հաստատություններում անկախ իրենց կազմակերպաիրավական ձևից:
	Ընդունվել է ի գիտություն։ Կետը հանվել  է։




















	3.7 ենթակետ. նկատի ունենալով, որ դեռևս սահմանված չեն հաշմանդամություն ունեցող անձանց համար ուսումնական հաստատությունների մատչելիության գնահատման չափանիշներ և չափորոշիչներ, առաջարկում ենք միջոցառումը վերաձևակերպել հետևյալ կերպ՝ «Հաշմանդամություն ունեցող անձանց համար Ուսումնական հաստատությունների մատչելիության գնահատման մեթոդաբանության մշակում», պատասխանատու կատարող՝ ՀՀ աշխատանքի և սոցիալական հարցերի նախարարությանը, համակատարողներ՝ ՀՀ քաղաքաշինության կոմիտե և ՀՀ կրթության, գիտության, մշակույթի և սպորտի նախարարություն: 
	Կետը հանվել է վարչապետի աշխատակազմի առաջարկության հիման վրա։

	3.8 ենթակետ.  ակնկալվող արդյունքի «Բարձրագույն և հետբուհական կրթության մատչելիության ապահովում» ձևակերպումը նպատակահարմար է փոխել՝ դարձնելով՝ «Բարձրագույն և հետբուհական կրթության մատչելիության ապահովման համակարգերի միջազգային փորձի ուսումնասիրության վերաբերյալ զեկույց/հաշվետվություն»:
	Կետը հանվել է 06.09.2022թ․ № 01/21/21753-2022 գրությամբ ԿԳՄՍ-ից ստացված
առաջարկությամբ։

		3.9 ենթակետ. ակնկալվող արդյունքի «Ժեստերի լեզվի մասնագետների առկայություն» առնչությամբ անհրաժեշտ է նշել, որ Խ. Աբովյանի անվան պետական մանկավարժական համալսարանում իրականացվում է «Հատուկ մանկավարժություն» կրթական ծրագիրը՝ «սուրդոմանկավարժություն», «օլիգոֆրենոմանկավարժություն» մասնագիտություններով, որի շրջանակում ուսումնասիրվում է նաև ժեստերի լեզուն: Հետևաբար, կարիք կա հստակեցնելու՝ առաջարկվող կրթական ծրագրի ներառման ձևաչափը՝ բակալավրի, մագիստրի, կարճաժամկետ վերապատրաստումների և այլն:  
	Կետը հանվել է 06.09.2022թ․ № 01/21/21753-2022 գրությամբ ԿԳՄՍ-ից ստացված
առաջարկությամբ։

	6.1  ենթակետ. ֆինանսավորման չափի և աղբյուրի «5.578.0 հազ. դրամ» թվերը փոխարինել «5574.0 հազ. դրամ» թվերով: Իսկ ակնկալվող արդյունքը շարադրել հետևյալ կերպ՝ «ՀՀ 10 մարզերում շուրջ 650 տեղաշարժման դժվարություն և հաշմանդամություն ունեցող անձանց համար գրադարանային սպասարկում՝ տնային պայմաններում»:
	Ընդունվել է։ Խմբագրվել է։


	6.2  ենթակետ.  «ՀՀ պետական բյուջե» բառերը փոխարինել «Օրենքով չարգելվող այլ միջոցներ» բառերով:
	Կետը հանվել է վարչապետի աշխատակազմից ստացաված դիտարկումների հիման վրա։

	6.3 (ներկայիս՝ 6.2) ենթակետ. ակնկալվող արդյունքը շարադրել հետևյալ կերպ՝ «Տեսողությունը կորցրած հաշմանդամություն ունեցող անձանց համար Բրայլյան տառատեսակով գրքերի և տետրերի տպագրության, «Խոսող գրքերի»՝ աուդիոգրքերի ձայնագրության ծառայությունների ապահովում»:
	Ընդունվել է։ Խմբագրվել է։


	6.4 (ներկայիս՝ 6.3) ենթակետ. միջոցառման անվանումը ձևակերպել հետևյալ կերպ՝ «Արտադպրոցական դաստիարակության ծրագրի իրականացում», ինչպես նաև ակնկալվող արդյունքը շարադրել հետևյալ ձևով՝ «Ծնողազուրկ, սոցիալապես անապահով ընտանիքների, հաշմանդամություն ունեցող 609 երեխաների համար արվեստի և արհեստների անվճար ուսուցում»:
	Ընդունվել է։ Խմբագրվել է։


	6.5 (ներկայիս՝ 6.4) ենթակետ. ֆինանսավորման չափի և  աղբյուրի 53 000.0 հազ.  դրամ՝ հաստատված 2023-2025 թթ ՄԺԾԾ-ով ՀՀ պետական բյուջե  Օրենքով չարգելված այլ աղբյուրներ բառերը շարադրել՝  ՀՀ պետական բյուջե,  Օրենքով չարգելված այլ աղբյուրներ բառերով: Ակնկալվող արդյունքը շարադրել հետևյալ կերպ՝ «Հաշմանդամություն ունեցող անձանց ստեղծագործական ներուժի բացահայտմանն ու խթանմանն ուղղված հնարավորությունների ստեղծում, ինչպես նաև մշակույթի միջոցով նրանց  ինտեգրման ապահովում հասարակություն՝  հաշմանդամություն ունեցող անձանց և նրանց հարցերով զբաղվող հասարակական կազմակերպությունների 5 ստեղծագործական ծրագրերի նպատակային աջակցմամբ:
	Ընդունվել է մասնակի։ 
Քննարկման արդյունքում ԿԳՄՍՆ կողմից տեղեկացրել են, որ միջոցառման Ֆինանսավորման համար պետական բյուջեվ նախատեսված է 53000․0 հազ․ դրամ։  

	6.6 (ներկայիս՝ 6.5) ենթակետ.  ֆինանսավորման չափի և աղբյուրի 145.686.0 հազ. դրամ թվերը  փոխարինել 121.685.0 հազ. դրամ թվերով: 
	Ընդունվել է։ Խմբագրվել է։

	6. ՀՀ վարչապետի աշխատակազմի 
Տեսչական մարմինների աշխատանքների համակարգման գրասենյակ

	19.08.2022 թ.

	
	№ 48//27349-2022

	«Հաշմանդամություն ունեցող անձանց սոցիալական ներառման 2023 թվականի տարեկան ծրագիրը և միջոցառումների ցանկը հաստատելու մասին» ՀՀ կառավարության որոշման նախագիծը /այսուհետ՝ Նախագիծ/, հայտնում եմ հետևյալը.                                                       
1. Նախագծով հաստատվող N 1 հավելվածի 16-րդ և 17-րդ կետերով սահմանվում է, որ Նախագծի N 2 հավելվածով հաստատված յուրաքանչյուր միջոցառման կատարման վերաբերյալ պատասխանատու կատարող մարմինը տվյալ տարվա առաջին կիսամյակի ավարտից հետո՝ 10 աշխատանքային օրվա ընթացքում վարչապետի աշխատակազմ է ներկայացնում հաշվետվություն միջոցառումների իրականացման ընթացքի վերաբերյալ, իսկ տարվա ավարտից հետո, 5 աշխատանքային օրվա ընթացքում՝ տարեկան հաշվետվություններ:		Միաժամանակ, Նախագծով հաստատվող N 2 հավելվածում առկա է «Պատասխանատու կատարողը» սյունակ, որում յուրաքանչյուր միջոցառման համար որպես պատասխանատու կատարողներ սահմանված են միաժամանակ մի քանի պետական  կառավարման համակարգի մարմիններ: Վերոգրյալի համատեքստում պարզ չէ, թե արդյոք հաշվետվություն ներկայացնելու պահանջը վերաբերում է միջոցառման կատարման համար պատասխանատու բոլոր մարմիններին, թե՝ միայն առաջին տողում նշված և գործնականում որպես հիմնական կատարող դիտարկվող մարմնին:				Հաշվի առնելով վերոգրյալը՝ գործնականում տարընթերցումներից խուսափելու և իրավական որոշակիությունն ապահովելու նպատակով  առաջարկում եմ Նախագծով հաստատվող N 2 հավելվածում «Պատասխանատու կատարող» սյունակից զատ նախատեսել նաև «Համակատարող» սյունակը՝ տարանջատելով հիմնական կատարող և համակատարող հանդիսացող պետական կառավարման համակարգի մարմիններին:
	 Ընդունվել է ի գիտություն։ Տարիներ շարունակ տարեկան ծրագրում  սահմանվել է միայն «Պատասխանատու կատարողը» սյունակը և տեղեկատվությունը ներկայացվել է առաջին տողում նշված մարմնի կողմից։ Փոփոխություններ նախաձեռնելու անհրաժեշտությունը բացակայում է, քանի որ տարընթերցումներ չեն գրանցվել։





	1. Նախագծով հաստատվող 2-րդ հավելվածի (ներկայիս աղյուսակ 1-ի) 3-րդ կետի 4-րդ ենթակետի 2-րդ և 6-րդ սյունակներում, 9-րդ ենթակետի 2-րդ սյունակում «Բարձրագույն» բառից առաջ առաջարկում եմ լրացնել «Նախնական մասնագիտական (արհեստագործական), միջին մասնագիտական և» բառերը:
	Հետագա քննարկումների արդյունքում կետերը հանվել են։
 

	7. Քաղաքաշինության կոմիտե
	18.08.2022 թ.

	
	№ 01/14.1/8877-2022

	«Հաշմանդամություն ունեցող անձանց սոցիալական ներառման 2023 թվականի տարեկան ծրագիրը և միջոցառումների ցանկը հաստատելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ առաջարկում ենք.
1. Նախագծի 1-ին հավելվածի գլուխների համարակալումները համապատասխանեցնել «Նորմատիվ իրավական ակտերի մասին» ՀՀ օրենքի 14-րդ հոդվածի 10-րդ մասի պահանջներին,
	


Ընդունվել է։ Խմբագրվել է։


 

	1. Նախագծի 2-րդ հավելվածի (ներկայիս աղյուսակ 1-ի) 2-րդ կետի` 
1. 2-րդ և 3-րդ ենթակետերով նախատեսված միջոցառումների «Պատասխանատու կատարողը» սյունակում «Երևանի քաղաքապետարան (համաձայնությամբ)» բառերից հետո լրացնել «Տեղական ինքնակառավարման մարմիններ (համաձայնությամբ)» բառերը,
	
Ընդունվել է։ Խմբագրվել է։


	1. Նախագծի 2-րդ հավելվածի 2-րդ կետի (ներկայիս աղյուսակ 1-ի 2-րդ կետի 7-րդ ենթակետ) ` 
1. 6-րդ տողը շարադրել հետևյալ խմբագրությամբ.
«
	6)
	«Շենքերի և շինությունների մատչելիություն և անձնագրավորում» (տեխնիկական վիճակի հետազննություն, անձնագրերի կազմում)

	Քաղաքաշինության կոմիտե

Պետական կառավարման ոլորտային մարմիններ

 Երևանի քաղաքապետարան (համաձայնությամբ)
	2023 թ.
4-րդ եռամսյակ
	ՀՀ պետական բյուջեի միջոցներ՝  ըստ հաստատված ծրագրի, կանխատեսվող արժեք՝ շուրջ 218,000.0 մլն. դրամ թվով 17 օբյեկտի համար

	Հասարակական նշանակության շենքերի մատչելիությանը  և անձնագրավորմանն ուղղված միջոցառումների կատարում  Երևան քաղաքում (շարունակական) 



	Ընդունվել է։


	
	

	1. Նախագծի 2-րդ հավելվածի (ներկայիս աղյուսակ 1-ի)  2-րդ կետի 12-րդ ենթակետով նախատեսված միջոցառման «Պատասխանատու կատրողը» սյունակում «Քաղաքաշինության կոմիտե» բառերը փոխարինել «Կրթության, գիտության, մշակույթի և սպորտի նախարարություն» բառերով,

	Չի ընդունվել։
Փոփոխություն կատարելու անհրաժեշտությունը անհասկանալի է (բացակայում է համապատասխան հիմնավորումները), բացի այդ Կրթության, գիտության, մշակույթի և սպորտի նախարարությունը արդեն իսկ ներառված է 2-րդ կետի 12-րդ ենթակետում որպես պատասխանատու կատարող, հետևաբար ևս մեկ անգամ ներառելու անհրաժեշտությունը բացակայում է։ 

	1. Նախագծի 3-րդ կետի 7-րդ ենթակետով նախատեսված միջոցառման «Պատասխանատու կատրողը» սյունակում «Կրթության, գիտության, մշակույթի և սպորտի նախարարություն, Քաղաքաշինության կոմիտե» բառերը փոխարինել «Աշխատանքի և սոցիալական հարցերի նախարարություն, Մրցույթով ընտրված կազմակերպություն (համաձայնությամբ)» բառերով՝ հաշվի առնելով, որ նշված միջոցառումը կարող է իրականացվել միայն համապատասխան մասնագիտական ներուժ ունեցող կազմակերպությունների կողմից: 
	Հետագա քննարկումների արդյունքում կետը հանվել է։


	1. Միաժամանակ անհրաժեշտ է Նախագծի 2-րդ հավելվածի ֆինանսավորում պահանջող միջոցառումների համար նշել ֆինանսավորման հստակ չափը:

	Ընդունվել է ի գիտություն։
Նույնաբովանդակ առաջարկություն ստացվել է ՀՀ ֆինանսների նախարարության կողմից և դրա շրջականում  պատասխանատու կատարողներին առաջարկվել է ներկայացնել բոլոր այն միջոցառումների համար նախատեսվող գումարի չափը, որոնց ֆինանսավորման աղբյուրը հանդիսանում է պետական բյուջեն։  

	
8. ՀՀ առողջապահության նախարարություն

	16.08.2022 թ.

	
	№ ԱԱ/02.2/19863-2022

	«Հաշմանդամություն ունեցող անձանց սոցիալական ներառման 2023 թվականի տարեկան ծրագիրը և միջոցառումների ցանկը հաստատելու մասին» Կառավարության որոշման նախագիծը (այսուհետ` Նախագիծ) ուսումնասիրվել է Առողջապահության նախարարությունում, որի կապակցությամբ հայտնում եմ.
          Համաձայն «Հաշմանդամություն ունեցող անձանց իրավունքների մասին» օրենքի 9-րդ հոդվածի 1-ին մասի 2-րդ կետի «բ․» ենթակետի` հաշմանդամություն ունեցող անձանց իրավունքների ապահովման, խթանման և պաշտպանության ոլորտում Կառավարությունը հաստատում է տարեկան ծրագիրը:  «Հաշմանդամություն ունեցող անձանց իրավունքների մասին» օրենքի 12-րդ հոդվածի բովանդակությունից բխում է, որ հաշմանդամություն ունեցող անձանց սոցիալական ներառման տարեկան ծրագիրը, ի թիվս այլնի, պետք է ներառի միջոցառումների վերաբերյալ տեղեկատվություն:
        Հաշվի առնելով վերոգրյալը` առաջարկվում է  հաշմանդամություն ունեցող անձանց սոցիալական ներառման 2023 թվականի տարեկան ծրագրի միջոցառումների ցանկը հաստատել տարեկան ծրագրով` մեկ հավելվածի շրջանակներում:
	



Ընդունվել է:

	Միաժամանակ առաջարկվում է Նախագծով հաստատվող 1-ին հավելվածի գլուխները համարակալել արաբական թվանշաններով` հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 10-րդ մասը:  
	Ընդունվել է։ 1-ին հավելվածի գլուխների համարակալումը խմբագրվել է։

	Տեղեկացնում եմ նաև, որ սոցիալապես անապահով ու առանձին (հատուկ) խմբերում ընդգրկված անձանց, այդ թվում հաշմանդամություն ունեցող անձանց (18 տարեկան և բարձր) առողջարանային վերականգնողական բուժման կազմակերպման համար 2020 թվականից առ այսօր պետական պատվեր որևէ առողջարանում չի տեղադրվել:
       Մինչև 18 տարեկան երեխաները ընդգրկված են  Կառավարության 04.03.2004թ. թիվ 318-Ն որոշման հավելված 1-ով հաստատված սոցիալապես անապահով ու առանձին (հատուկ) խմբերի ցանկում և բժշկական ցուցումների դեպքում օգտվում են սահմանված արտոնություններից, այդ թվում վերականգնողական բուժում (այդ թվում առողջարանային) ստանալու արտոնություններից: 
      Մինչև 18 տարեկան երեխաների (այդ թվում հաշմանդամություն ունեցող երեխաների) առողջարանային վերականգնողական բուժման կազմակերպման համար պետական պատվեր տեղադրված է թվով երկու առողջարաններում («Ապարան» վերականգնողական-առողջարանային կենտրոնում և «Արարատ» մոր և մանկան առողջարանում), իսկ ուղեգրման գործընթացը կազմակերպվում է Երևանի քաղաքապետարանի և ՀՀ մարզպետարանների համապատասխան ստորաբաժանումների կողմից` համաձայն Առողջապահության նախարարության տրամադրած բաշխացուցակի: 
       Տեղեկացնում եմ նաև, որ մինչև 18 տարեկան միայն  հաշմանդամություն ունեցող երեխաների համար առանձին առողջարանային վերականգնողական բուժման ծրագիր չի իրականացվում: 
     Ելնելով վերոգրյալից, առաջարկվում է Նախագծի հավելված 2-ի 5-րդ կետի 2-րդ ենթակետը հանել:
	Ընդունվել է։ Կետը հանվել է։


	9. Կենտրոնական ընտրական հանձնաժողով
	16.08.2022 թ.

	
	№ 01/11/266-2022

	«Հաշմանդամություն ունեցող անձանց սոցիալական ներառման 2023 թվականի տարեկան ծրագիրը և միջոցառումների ցանկը հաստատելու մասին» Կառավարության որոշման նախագծի կապակցությամբ Կենտրոնական ընտրական հանձնաժողովն առաջարկություններ և դիտողություններր չունի։ 
	Ընդունվել է ի գիտություն։

	
10. ՀՀ բարձր տեխնոլոգիական արդյունաբերության նախարարություն
	26. 08.2022 թ.

	
	№ 01/10/6850-2022

	Առաջարկություններ և դիտողություններ չկան։
	Ընդունվել է ի գիտություն։

	
11. ՀՀ արդարադատության նախարարություն
	25.08.2022 թ.

	
	№ /27.2/37066-2022

	1.Նկատի ունենալով այն հանգամանքը, որ Նախագծով հաստատված Հավելված 1-ի 16-րդ, 17-րդ և 18-րդ կետերով սույն ծրագրի պատասխանատու մարմիններին ներկայացվում են կոնկրետ հանձնարարականներ՝ անհրաժեշտ է վերոնշյալ կետերը նախատեսել ոչ թե հավելվածով, այլ բուն Նախագծով:
	Ընդունվել է։ Հավելված 1-ի 16-րդ, 17-րդ և 18-րդ կետերով սահմանված դրույթները որոշման նախագծի  2-րդ և 3-րդ կետերով սահմանվել են որպես հանձնարարականներ պատասխանատու մարմինների համար։

	2.Նախագծով հաստատվող Հավելված 2-ի (ներկայիս աղյուսակ 1-ի) վերևի աջ անկյունում անհրաժեշտ է լրացնել Հավելվածին ներկայացվող անհրաժեշտ վավերապայմանները:
	Ընդունվել է։

	3.Հավելված 2-ի 1-ին կետի 4-րդ ենթակետով նախատեսվում է հաշմանդամություն ունեցող անձանց արդար դատաքննության իրավունքի իրացման վերաբերյալ միջոցառում, որի համաձայն՝ անհրաժեշտ է օրենսդրությամբ սահմանել հաշմանդամություն ունեցող անձանց արդար դատաքննության իրավունքը բոլորի հետ հավասար հիմունքներով իրացնելու երաշխիքներ և ընթացակարգեր:
Այս առումով հարկ է նկատի ունենալ, որ ՀՀ Սահմանադրությամբ և դատավարական մի շարք ակտերով ամրագրված են յուրաքանչյուր անձի համար արդար դատաքննության իրավունքի իրացման երաշխիքներ:
Մասնավորապես, ՀՀ Սահմանադրության 63-րդ հոդվածի 1-ին մասի համաձայն՝ յուրաքանչյուր ոք ունի անկախ և անաչառ դատարանի կողմից իր գործի արդարացի, հրապարակային և ողջամիտ ժամկետում քննության իրավունք:
ՀՀ քաղաքացիական դատավարության օրենսգրքի 16-րդ հոդվածի 5-րդ մասի համաձայն՝  լսողական կամ խոսակցական խանգարումներ ունեցող անձինք, սույն հոդվածի դրույթներին համապատասխան, ապահովվում են գործի նյութերին ծանոթանալու, սույն օրենսգրքով սահմանված այլ իրավունքներից օգտվելու և պարտականություններ կրելու հնարավորությամբ` սուրդոթարգմանչի միջոցով:
Նույն հոդվածի 6-րդ մասի համաձայն՝ տեսողական խանգարումներ ունեցող անձանց համար, սույն հոդվածի դրույթներին համապատասխան, ապահովվում է դատական ակտերի հասանելիությունը` մատչելի եղանակով:
Համանման կարգավորումներ է պարունակում նաև ՀՀ վարչական   դատավարության օրենսգրքի 9-րդ հոդվածի 8-րդ մասը, որի համաձայն՝ տեսողական սահմանափակումների պատճառով հաշմանդամություն ունեցող վարչական դատավարության մասնակիցն ունի պետական միջոցների հաշվին օգնականի իրավունք, եթե ապացուցում է, որ բավարար միջոցներ չունի վճարովի օգնական ունենալու համար:
Միևնույն ժամանակ, հարկ է նկատի ունենալ, որ ՀՀ վարչական դատավարության օրենսգրքի 29.3-րդ գլուխը վերաբերում է հասարակական կազմակերպությունների կողմից ներկայացված հայցով գործերի քննության կարգին, որը ներառում է նաև հասարակական կազմակերպության կողմից հաշմանդամություն ունեցող անձանց իրավունքների պաշտպանության հայցով ներկայացված վարույթներին:
Վերոգրյալի համատեքստում լրացուցիչ պարզաբանման կարիք ունի Հավելվածի՝ հաշմանդամություն ունեցող անձանց արդար դատաքննության իրավունքի իրացման վերաբերյալ միջոցառման նախատեսումը:
	Ընդունվել է։ Կետը հանվել է։
Միջոցառմանը անդրադարձ կկատարվի «Հաշմանդամություն ունեցող անձանց սոցիալական ներառման 2022-2027 թվականների համալիր ծրագիրը և ծրագրի իրականացումն ապահովող  միջոցառումների ցանկը հաստատելու մասին» ՀՀ կառավարության որոշման նախագծի շրջանակում:


		4. Հավելված 2-ի 1-ին կետի 5-րդ ենթակետով նախատեսվում է կազմակերպել հաշմանդամություն ունեցող անձանց իրավունքների մասին կոնվենցիայի վերաբերյալ դասընթացներ, ինչպես նաև մշակել ոստիկանների, քննիչների, դատախազների, դատավորների և փաստաբանների ուղեցույցներ:
 Նախագծով սույն միջոցառման պատասխանատու մարմին նախատեսված է ՀՀ արդարադատության նախարարությունը, մինչդեռ հարկ է արձանագրել, որ վերոնշյալ դասընթացների կազմակերպումը և ուղեցույցների մշակումը ՀՀ արդարադատության նախարարության իրավասության շրջանակներից դուրս են:
Հաշվի առնելով վերոգրյալը՝ անհրաժեշտ է Հավելված 2-ի 1-ին կետի 5-րդ ենթակետով նախատեսված միջոցառման համար պատասխանատու մարմնի մասին կարգավորումները վերանայել և խմբագրել:
	Ընդունվել է։ Կետը հանվել է։
Այնուամենայնիվ, նպատակահարմար է միջոցառմանը անդրադարձ կատարել «Հաշմանդամություն ունեցող անձանց սոցիալական ներառման 2022-2027 թվականների համալիր ծրագիրը և ծրագրի իրականացումն ապահովող  միջոցառումների ցանկը հաստատելու մասին» ՀՀ կառավարության որոշման նախագծի շրջանակում, քանի որ այն բխում է դրանից:

	5.Հավելված 2-ի (ներկայիս աղյուսակ 1-ի)  2-րդ կետի 1-ին ենթակետով՝ որպես միջոցառում նախատեսվում է հաշմանդամություն ունեցող անձանց համար մատչելի տաքսի ծառայություն ներդնելու և/կամ սոցիալական տաքսի ծառայություն ներդնելու հնարավորության ուսումնասիրություն, որի արդյունքում կապահովվի հաշմանդամություն ունեցող անձանց համար մատչելիությունը և հարմարավետությունը;
Այս առումով հայտնում ենք, որ ուսումնասիրության արդյունքում ընդամենը արձանագրվում է այս կամ այն խնդրի առկայությունը կամ բացակայությունը: 
Այսինքն, միայն ուսումնասիրությամբ չի ապահովվում վերը նշված հետապնդվող նպատակի իրականացումը, և հետևապես նաև ուսումնասիրությունը որպես այդպիսին չի ընդգրկվում «միջոցառում» հասկացության տրամաբանության մեջ:
Հաշվի առնելով վերոգրյալը՝ անհրաժեշտ է վերանայել համապատասխան կարգավորումը՝ առկայության դեպքում նախատեսելով հաշմանդամություն ունեցող անձանց համար մատչելիության և հարմարավետության ապահովման համար կոնկրետ գործողություններ:
Սույն դիտողությունը վերաբերում է Հավելված 2-ի ամբողջ տեքստում առկա համանման կարգավորումներին: Մասնավորապես, օրինակ՝ Հավելված 2-ի (ներկայիս աղյուսակ 1-ի) 2-րդ կետի 4-րդ, 5-րդ, 8-12-րդ, ենթակետերին, 3-րդ կետի 6-8-րդ ենթակետերին (նշված ենթակետերը հետագա քննարկումների արդյունքում հանվել են), 6-րդ կետի 6-13-րդ (ներկայիս՝ 5-9-րդ, մյուս ենթակետերը հանվել են), ենթակետերին, 7-րդ կետի 
5-14-րդ (ներկայիս՝ 4-13) ենթակետերին և այլն:
	Ընդունվել է մասնակի։ Աղյուսակ 1-ի 2-րդ կետի 1-ին ենթակետը խմբագրվել է, որպես արդյունք սահմանելով հաշմանդամություն ունեցող անձանց  համար  մատչելիության և հարմարավետության ապահովման նախադրյալների ստեղծումը՝ ծրագրային առաջարկ ֆինանսական հաշվարկներով։ 2-րդ կետի 8-րդ կետը, 3-րդ կետի 6-8-րդ ենթակետերը հանվել են։ Թերևս տարեկան ծրագրում նպատակահարմար ենք համարում ընդգրկել նաև որոշ միջոցառումներ, որոնք, թերևս, կոնկրետ կամ չափելի չեն, սակայն կատարողի գործողությունները կենտրոնանում են դրա իրականացման վրա, քայլեր են ձեռնարկվում այդ միջոցառումը կյանքի կոչելու համար։ 

	6.Նկատի ունենալով այն հանգամանքը, որ սույն միջոցառման շահառուներն են հաշմանդամություն ունեցող անձինք՝ կարծում ենք անհրաժեշտ է Հավելվածի մի շարք դրույթներում նշված «առանձնահատուկ պայմանների կարիք ունեցող» ձևակերպումը փոխարինել «հաշմանդամություն ունեցող անձ» ձևակերպմամբ: 
	Ընդունվել է մասնակի։ 
Նախագծի 1-ին աղյուսակում՝ «առանձնահատուկ պայմանների կարիք ունեցող» բառերից հետո լրացվել է «հաշմանդամություն ունեցող» բառերը։ 

	1. Հավելված 2-ի 6-րդ կետի 4-րդ ենթակետով (ներկայիս աղյուսակ 1-ի 6-րդ կետի 3-րդ ենթակետ) նախատեսված գեղագիտական և արհեստագործության ուսուցման ծրագրերի իրականացման միջոցառման շահառու նշվում են ծնողազուրկ, սոցիալապես անապահով ընտանիքների, ինչպես նաև հաշմանդամություն ունեցող երեխաները: 
Մինչդեռ, Նախագծով հաստատված ծրագիրը և միջոցառումների ցանկը վերաբերում են միայն հաշմանդամություն ունեցող անձանց: 
Հետևապես, նկատի ունենալով այս հանգամանքը՝ հայտնում ենք, որ անհրաժեշտ է կամ ընդլայնել սույն ծրագրի և միջոցառումների շահառուներին՝ նախատեսելով նաև վերը նշված սուբյեկտներին, կամ խմբագրել վերը նշված կետի շահառուներին՝ համապատասխանեցնելով ծրագրի և միջոցառումների ցանկի բովանդակությանը:
Սույն դիտողությունը վերաբերում է ողջ Հավելվածի նմանաբնույթ կարգավորումներին:
	Ընդունվել է մասնակի։ Հարկ է նշել, որ տարեկան ծրագրի միջոցառումները թեև ընդգրկում են հաշմանդամությւոն ունեցող անձանց կամ երեխաներին, այնումենայնիվ որոշ միջոցառումներ ավելի լայն թիրախային խմբեր են ներառում և միշտ չի, որ լինում է ընդհանուր թվից տարանջատել հաշմանդամություն ունեցող անձանց։ Այս պարզաբանումը վերաբերում է նաև աղյուսակում ներառված մի շարք այլ միջոցառումներին։

	12․ ՀՀ տարածքային կառավարման և ենթակառուցվածքների նախարարություն
	29.08.2022 թ.

	
	№ ԳՍ/15.2/22697-2022

	1․ Հաշմանդամություն ունեցող անձանց սոցիալական ներառման 2023 թվականի տարեկան ծրագիրը և միջոցառումների ցանկի 2-րդ կետի 1-ին ենթակետի վերաբերյալ տեղեկացնում ենք, որ 14․07․2022թ․ ընդունված «Ավտոմոբիլային տրանսպորտի մասին» օրենքում փոփոխություններ և լրացում կատարելու մասին» ՀՕ-297-Ն օրենքի 1-ին հոդվածով արդեն իսկ սահմանված է, որ 2023 թվականի հունվարի 1-ից ներհամայնքային կանոնավոր երթուղիների մրցույթին ներկայացվող բոլոր ավտոբուսները պետք է մատչելի լինեն հաշմանդամություն ունեցող անձանց համար։ Ուստի միջոցառումների ցանկում Երևան քաղաքի համար առանձին նմանատիպ պահանջի սահմանումը գտնում ենք ոչ նպատակահարմար։
	Ընդունվել է։ 
Կետը հանվել է։

	2․ Միջոցառումների ցանկի 6-րդ կետի «Մշակութային իրավունքների խթանում և ապահովում, մասնակցություն սպորտին և ժամանցին» ծրագրի 11), 12), 13) ենթակետերի միջոցառումների պատասխանատու կատարողների սյունակում ավելացնել նաև ՀՀ մարզպետարաններին։
	Հետագա քննարկումների արդյունքում կետը հանվել է։


	13․ Էկոնոմիկայի նախարարություն
	

	
	

	
	10.08.2022թ․ թիվ 20766 գրությամբ ուղարկվել է։ Կարծիքը դեռևս չենք ստացել։

	14․ Երևանի քաղաքապետարան
	

	
	

	
	10.08.2022թ․ թիվ 20766 գրությամբ ուղարկվել է։ Կարծիքը դեռևս չենք ստացել։

	15․ Մարդու իրավունքների պաշտպան
	19.09.2022 թ.

	
	№ 01/13.2/4816-2022

	«Հաշմանդամություն ունեցող անձանց սոցիալական ներառման 2023 թվականի տարեկան ծրագիրը և միջոցառումների ցանկը հաստատելու մասին» ՀՀ կառավարության որոշման նախագծի վերաբերյալ ՀՀ մարդու իրավունքների պաշտպանի աշխատակազմի կարծիքը հանգում է հետևյալին․
	

	1. Նախագծի N 2 հավելվածի 1-ին կետով 3-րդ (ներկայիս աղյուսակ 1-ի 1-ին կետի 2-րդ ենթակետ) ենթակետով որպես միջոցառում է նախատեսվում իրականացնել Հաշմանդամություն ունեցող անձանց իրավունքների մասին ՄԱԿ-ի կոնվենցիայի և կամընտիր արձանագրության, «Հաշմանդամություն ունեցող անձանց իրավունքների մասին» օրենքի վերաբերյալ իրազեկվածության բարձրացման գործողություններ, այդ թվում՝ տեղեկատվական արշավներ և խորհրդատվություն՝ ապահովելով հաշմանդամություն ունեցող անձանց մասնակցությունը իրազեկվածության բարձրացման գործողություններում։
Կարևորելով գործող իրավակարգավորումների, ինչպես նաև հաշմանդամություն ունեցող անձանց իրավունքների վերաբերյալ իրազեկվածության բարձրացմանը միտված միջոցառումները՝ հարկ է նշել, որ «Հաշմանդամություն ունեցող անձանց իրավունքների մասին» ՄԱԿ-ի կոնվենցիայի կամընտիր արձանագրությունը Հայաստանի Հանրապետության կողմից դեռևս վավերացված չէ: Գործնականում հաշմանդամություն ունեցող անձանց իրավունքների պաշտպանության հստակ մեխանիզմների, այդ թվում՝ կամընտիր արձանագրությամբ նախատեսված մեխանիզմների բացակայության պայմաններում իրազեկվածությունը բարձրացնող միջոցառումները կրելու են ձևական բնույթ։ Ստեղծված իրավիճակում առաջնահերթություն է «Հաշմանդամություն ունեցող անձանց իրավունքների մասին» ՄԱԿ-ի կոնվենցիայի կամընտիր արձանագրության վավերացումը։
Հիմք ընդունելով վերոգրյալը՝ անհրաժեշտ է Նախագծով որպես առանձին միջոցառում նախատեսել «Հաշմանդամություն ունեցող անձանց իրավունքների մասին» ՄԱԿ-ի կոնվենցիայի կամընտիր արձանագրության վավերացումը։
	Չի ընդունվել։ «Հաշմանդամություն ունեցող անձանց իրավունքների մասին» ՄԱԿ-ի կոնվենցիայի կամընտիր արձանագրության վավերացման վերաբերյալ համապատասխան փաթեթը ներկայացվել է վարչապետի աշխատակազմ, ներկայումս քննարկման փուլում է։ 

	1. Նախագծի N 2 հավելվածի (ներկայիս աղյուսակ 1-ի) 1-ին կետի 4-րդ ենթակետով որպես միջոցառում նախատեսվում է օրենսդրությամբ սահմանել հաշմանդամություն ունեցող անձանց արդար դատաքննության իրավունքը բոլորի հետ հավասար հիմունքներով իրացնելու երաշխիքները և ընթացակարգերը։
Այս կապակցությամբ հարկ է նշել, որ յուրաքանչյուր անձի, անկախ հաշմանդամությունից, արդար դատաքննության իրավունքը անձի սահմանադրական իրավունք է, որը երաշխավորված է ՀՀ Սահմանադրության 63-րդ հոդվածով։ Այդ դեպքում պետության պոզիտիվ պարտավորության պատշաճ կատարման նպատակով անհրաժեշտ է սահմանել և գործնականում ներդնել անձի սահմանադրական իրավունքի իրացման առավել հստակ գործիքակազմեր։ Մինչդեռ, հարկ է նշել, որ Նախագծով առաջարկվող միջոցառման ձևակերպումը խիստ ընդհանրական է և անորոշ. խնդիրն այն է, որ միջոցառման բովանդակությունից պարզ չէ, թե կոնկրետ ինչ ընթացակարգեր են նախատեսվում ներդնել տվյալ ծրագրի շրջանակներում: 
Այս համատեքստում հարկ է նշել, որ հաշմանդամություն ունեցող անձանց արդար դատաքննության իրավունքի իրացման հետ կապված մի շարք խնդիրներ ներկայացված են Հայաստանի Հանրապետությունում հաշմանդամություն ունեցող անձանց իրավունքների ապահովման վերաբերյալ Մարդու իրավունքների պաշտպանի արտահերթ զեկույցում։ 
Հիմք ընդունելով վերոգրյալը՝ անհրաժեշտ է վերանայել Նախագծի N 2 հավելվածի 1-ին կետի 4-րդ ենթակետով նախատեսված միջոցառման ձևակերպումը՝ հստակեցնելով այն ու ապահովելով հաշմանդամություն ունեցող անձի արդար դատաքննության իրավունքի իրացման հետ կապված գործնականում առաջացող կոնկրետ խնդիրների լուծմանն ուղղված միջոցառումների իրականացումը։ 
	Ընդունվել է ի գիտություն։
Կետը հանվել է։
Միջոցառմանը անդրադարձ կկատարվի «Հաշմանդամություն ունեցող անձանց սոցիալական ներառման 2022-2027 թվականների համալիր ծրագիրը և ծրագրի իրականացումն ապահովող  միջոցառումների ցանկը հաստատելու մասին» ՀՀ կառավարության որոշման նախագծի շրջանակում, քանի որ միջոցառումը բխում է համալիր ծրագրից։


	1. Նախագծի N 2 հավելվածի (ներկայիս աղյուսակ 1-ի)  2-րդ կետի 1-ին ենթակետով որպես միջոցառում նախատեսվում է հաշմանդամություն ունեցող անձանց սպասարկման համար հարմարեցված տրանսպորտային միջոցների ձեռք բերել։ Նույն կետով որպես միջոցառման պատասխանատու կատարող է նշվում Երանի քաղաքապետարանը: 
Այս համատեքստում անհրաժեշտ է ընդգծել, որ տրանսպորտային միջոցների մատչելիությունը սկզբունքային նշանակություն ունի հաշմանդամություն ունեցող բոլոր մարդկանց, այդ թվում՝ մարզերում բնակվողների։ 
Ասվածի առնչությամբ հարկ է նշել, որ նման պարագայում շարունակում է չլուծված մնալ միջմարզային, միջհամայնքային և համայնքային տրանսպորտային միջոցներում հաշմանդամություն ունեցող անձանց համար անհրաժեշտ պայմանների ապահովման խնդիրը, որն առավել սուր է արտահայտվում մարզերում բնակվող հաշմանդամություն ունեցող անձանց դեպքում: Նշված խնդրի վերաբերյալ մանրամասն անդրադարձ է կատարվել նաև Մարդու իրավունքների պաշտպանի 2021 թվականի տարեկան հաղորդման մեջ՝ հատուկ նշելով, որ պետությունը պետք է մեծացնի ջանքերը հատկապես ՀՀ մարզերում տրանսպորտային միջոցների՝ հաշմանդամություն ունեցող անձանց համար մատչելիությունն ապահովելու ուղղությամբ: 
	Հիմք ընդունելով վերոգրյալը՝ առաջարկվում է Նախագծով առաջարկվող միջոցառման պատասխանատու կատարողների ցանկում ավելացնել նաև ՀՀ տարածքային կառավարման և ենթակառուցվածքների նախարարությանը՝ ուղղված քննարկվող ծրագրի շրջանակում հարմարեցված տրանսպորտային միջոցների ձեռքբերումը նաև ՀՀ մարզերում երաշխավորմանը:

	Ընդունվել է ի գիտություն։
 Միջոցառումը հանվել է ՀՀ տարածքային կառավարման և ենթակառուցվածքների նախարարության առաջարկության համաձայն, հետևյալ հիմնավորմամբ՝ 14․07․2022թ․ ընդունված «Ավտոմոբիլային տրանսպորտի մասին» օրենքում փոփոխություններ և լրացում կատարելու մասին» ՀՕ-297-Ն օրենքի 1-ին հոդվածով արդեն իսկ սահմանված է, որ 2023 թվականի հունվարի 1-ից ներհամայնքային կանոնավոր երթուղիների մրցույթին ներկայացվող բոլոր ավտոբուսները պետք է մատչելի լինեն հաշմանդամություն ունեցող անձանց համար։ Բացի այդ, նշված օրենքով ՀՀ կառավարության է վերապահվել սահմանել 
միջմարզային և ներմարզային կանոնավոր երթուղիների մրցույթին ներկայացվող՝ հաշմանդամություն ունեցող անձանց համար մատչելի տրանսպորտային միջոցների նվազագույն քանակը:

	1. Ա. Նախագծի N 2 հավելվածի (ներկայիս աղյուսակ 1-ի) 2-րդ կետի 2-րդ ենթակետով որպես միջոցառում նախատեսվում է կառուցել նախադպրոցական հաստատությունների շենքերի և բակերի, առողջապահական օբյեկտների, մարզադպրոցների, մշակութային տների հիմնանորոգման-բարեկարգման աշխատանքների ժամանակ հանգստի գոտիների, զբոսայգիների, հիմնանորոգման, բարեկարգման, մարզահրապարակների կառուցման և փողոցների հիմնանորոգման աշխատանքների ժամանակ (ըստ անհրաժեշտության) թեքահարթակներ:
Կարևորելով ֆիզիկական միջավայրի մատչելիության ապահովմանը միտված միջոցառումները՝ հարկ է նշել, որ նշված ձևակերպումը՝ «ըստ անհրաժեշտության» արտահայտության կիրառման առումով որոշակի չէ։ Մասնավորապես, հստակեցման կարիք կա այն առումով, թե ում կողմից և ինչ կերպ է որոշվելու թեքահարթակի կառուցման անհրաժեշտությունը. արդյոք այն պայմանավորված է լինելու տարածքի ֆիզիկական անմատչելիությամբ, թե տվյալ տարածքից օգտվելու հաճախականությամբ:
	Միաժամանակ, անհասկանալի է, թե ինչ տրամաբանությամբ է առաջարկվող միջոցառումը նախատեսվում իրականացնել միայն Երևան քաղաքում, եթե ֆիզիկական մատչելիության խնդիրը համակարգային խնդիր է հանրապետության ողջ տարածքում։ Նման մոտեցումն անընդունելի է քննարկվող խնդրի՝ համակարգային լուծման պահանջի առկայության տեսանկյունից. նման պարագայում նախագծային լուծումներն ավելի են խորացնում հատկապես մարզերում բնակվող հաշմանդամություն ունեցող անձանց մեկուսացումը։ 
Հիմք ընդունելով վերոգրյալը՝ անհրաժեշտ է վերանայել քննարկվող միջոցառման ձևակերպումը՝ բացառելով «ըստ անհրաժեշտության» արտահայտության կիրառումը։ 
Բ. Միաժամանակ, առաջարկվում է նշված միջոցառման մեջ թվարկված բարեկարգվող շենքերի ցանկում ավելացնել նաև հանրակրթական ուսումնական հաստատությունները։ 
Գ. Առաջարկվում է նաև տվյալ միջոցառման պատասխանատու կատարողների ցանկում ավելացնել նաև ՀՀ տարածքային կառավարման և ենթակառուցվածքների նախարարությանը՝ խթանելով մարզերում բնակվող հաշմանդամություն ունեցող անձանց սոցիալական և հասարակական ինտեգրումը:
Դ. Նախագծի N 2 հավելվածի (ներկայիս աղյուսակ 1-ի) 2-րդ կետի 2-րդ ենթակետում կիրառվում է «նախադպրոցական հաստատություն» եզրույթը, մինչդեռ ՀՀ օրենսդրությամբ կիրառվում է «նախադպրոցական ուսումնական հաստատություն» եզրույթը: Նշվածը եզրութաբանական անհամապատասխանություն է առաջացնում։
Հիմք ընդունելով վերոգրյալը՝ անհրաժեշտ է Նախագծի N 2 հավելվածի (ներկայիս աղյուսակ 1-ի) 2-րդ կետի 2-րդ ենթակետում կիրառվող «նախադպրոցական հաստատություն» արտահայտությունը փոխարինել «նախադպրոցական ուսումնական հաստատություն» արտահայտությամբ։ 

	Ա․ Ընդունվել է ի գիտություն։
Հարկ է նշել, «ըստ անհրաժեշտության» արտահայտության կիրառումը պայմանավորված է այն հանգամանքով, որ արդեն իսկ շատ վայրերում կառուցված են թեքահարթակներ, և նույն վայրում կրկին կառուցելու անհրաժեշտությունը բացակայում է։ Բացի այդ,
«Պատասխանատու կատարողը» սյունակում ընդգրվել են նաև  Տեղական ինքնակառավարման մարմինները։





Բ․ Ընդունվել է։ Կետը խմբագրվել է։

Գ․ Ընդունվել է։ Կետը խմբագրվել է։

Դ․ Ընդունվել է։ Կետը խմբագրվել է։

	1. Նախագծի N 2 հավելվածի (ներկայիս աղյուսակ 1-ի) 2-րդ կետի 3-րդ ենթակետով որպես միջոցառում է նախատեսվում դպրոցների ֆիզիկական պայմանների բարելավումը՝ մասնավորապես թեքահարթակների կառուցումը, սանհանգույցների հարմարեցումը և այլն։ 
Նշվածի հետ կապված, հարկ է նշել, որ թեև նախադպրոցական կրթությունը, գործող իրավակարգավորումների համաձայն, պարտադիր բնույթ չի կրում, սակայն այն սկզբունքային նշանակություն ունի հաշմանդամություն ունեցող երեխաների սոցիալական ինտեգրման համար և առանձնահատուկ կարևորություն ունի նրանց՝ հանրակրթական ուսումնական հաստատություններում սովորելուն նախապատրաստելու, միջավայրային և սոցիալական ինտեգրումը դյուրացնելու հարցում։ 
Այս առումով Մարդու իրավունքների պաշտպանի աշխատակազմի մշտադիտարկումները վկայում են, որ նախադպրոցական կրթությունից հաշմանդամություն ունեցող երեխաները չեն օգտվում ոչ միայն բազմամասնագիտական թիմերի և միջավայրային հարմարեցումների բացակայության, այլ հատկապես՝ նախադպրոցական ուսումնական հաստատությունների շենքային պայմանների ոչ մատչելի լինելու պատճառով։ 
Այս դիտարկումները ներկայացված են Պաշտպանի ինչպես տարեկան հաղորդումներում, այնպես էլ Հայաստանի Հանրապետությունում հաշմանդամություն ունեցող անձանց իրավունքների ապահովման վերաբերյալ արտահերթ զեկույցում։
	Հաշվի առնելով վերոգրյալը՝ առաջարկվում է քննարկվող միջոցառման շրջանակները ընդլայնել՝ ներառելով նախադպրոցական ուսումնական հաստատությունների բարելավումը, ինչպես նաև իրականացնելով այն ՀՀ ողջ տարածքում, որպես պատասխանատու կատարող դիտարկելով նաև ՀՀ տարածքային կառավարման և ենթակառուցվածքների նախարարությանը։
	Ընդունվել է։ Կետը խմբագրվել է։

	1. Նախագծի N 2 հավելվածի (ներկայիս աղյուսակ 1-ի) 2-րդ կետի 4-րդ ենթակետով որպես միջոցառում նախատեսվում է Երևանի վարչական շրջանների կողմից 16 բակային տարածքների բարեկարգումը, բազմաբնակարան շենքերում հարմարեցված վերելակների տեղադրումը: 
Հարկ է նշել, որ Մարդու իրավունքների պաշտպանին հասցեագրված դիմումների ուսումնասիրությունը, ինչպես նաև Պաշտպանի՝ «Հաշմանդամություն ունեցող անձանց իրավունքների մասին» ՄԱԿ-ի՝ 2006 թվականի դեկտեմբերի 13-ին ընդունված կոնվենցիայի դրույթների կիրառության մշտադիտարկում իրականացնելու մանդատի շրջանակներում՝ Պաշտպանի աշխատակազմի իրականացրած մշտադիտարկումները վկայում են, որ հանրային տարածքների բարեկարգումը կամ բազմաբնակարանային շենքերի ֆիզիկական մատչելիության ապահովումը միշտ չէ, որ կարիքահեն է և հարմար հաշմանդամություն ունեցող անձանց համար։ 
Հիմք ընդունելով վերոգրյալը՝ առաջարկում ենք միջոցառումն իրականացնել բացառապես համընդհանուր դիզայնի և հաշմանդամություն ունեցող անձանց համար կարիքահեն մոտեցումների և մատչելիության սկզբունքների հաշվառմամբ՝ համապատասխանաբար վերանայելով նաև միջոցառման նկարագրական հատվածը Նախագծի N 1 հավելվածում:
	Չի ընդունվել։ Առաջարկը շատ ընդհանրական բնույթ է կրում, իսկ 2-րդ կետի 4-րդ ենթակետում նշված միջոցառումը կոնկրետ է և չափելի։

	1. Նախագծի N 2 հավելվածի (ներկայիս աղյուսակ 1-ի)  3-րդ կետի 5-րդ ենթակետում կիրառվում է «առանձնահատուկ պայմանների կարիք ունեցող» արտահայտությունը։ 
Այս դեպքում հստակեցման կարիք ունի այն հարցը թե արդյոք միջոցառումը վերաբերում է կրթության առանձնահատուկ կարիքներին, թե` առհասարակ, սոցիալական, հասարակական ինտեգրման առանձնահատուկ կարիքներին։
	Հիմք ընդունելով վերոգրյալը՝ առաջարկում ենք վերանայել քննարկվող միջոցառումը՝ ներկայացված նկատառման լույսի ներքո։
	Կետը հանվել է վարչապետի աշխատակազմի առաջարկի հիման վրա։

	1. Նախագծի N 2 հավելվածի (ներկայիս աղյուսակ 1-ի) 3-րդ կետի 8-րդ ենթակետով որպես միջոցառում նախատեսվում է Մատչելիության և խելամիտ հարմարեցումների ապահովման համակարգերի միջազգային փորձի ուսումնասիրությունը՝ միևնույն ժամանակ որպես կատարման ժամկետ նախատեսելով ամբողջ 2023 թվականը:
Հարկ է ընդգծել, որ ՀՀ կառավարության՝ 2022 թվականին օգոստոսի 11-ի թիվ 1265-Ն որոշմամբ սահմանվել է խելամիտ հարմարեցումներ ապահովելու կարգը, որն ուժի մեջ է մտնելու 2023 թվականի հունվարի 1-ից։ Ընդ որում՝ նշված որոշմամբ սահմանվում են ուսումնական հաստատությունների համար մի շարք կանոնակարգեր, որոնք միտված են ապահովելու խելամիտ հարմարեցումներն ուսումնական հաստատություններում՝ երաշխավորելով անձի կրթության իրավունքի իրացումը։ 
Թեև որպես քննարկվող միջոցառման ակնկալվող արդյունք է նշվում բարձրագույն և հետբուհական կրթության մատչելիության ապահովումը, այնուամենայնիվ, հստակ չէ, թե Նախագծով առաջարկվող խելամիտ հարմարեցումների ապահովման համակարգերի միջազգային փորձի ուսումնասիրությունը ինչ կերպ է խթանելու հաշմանդամություն ունեցող անձանց սոցիալական ներառումը կամ ինչ լրացուցիչ ներդրում պետք է ունենա արդեն իսկ ընդունված կարգի կիրարկման հարցում։ 
	Հիմք ընդունելով վերոգրյալը՝ առաջարկում ենք վերանայել Նախագծի քննարկվող միջոցառումը՝ նախատեսելով արդեն իսկ ընդունված կարգի կիրարկումն ապահովող միջոցառում։ 
	Ընդունվել է ի գիտություն։
Կրթության, գիտության, մշակույթի և սպորտի նախարարության  առաջարկի հիման վրա կետը հանվել է, հաշվի առնելով՝ միջոցառման համար 2023 թվականի պետական բյուջեից անհրաժեշտ ֆինանսական միջոցների բացակայությունը։ 



	1. Նախագծով սահմանված որոշ միջոցառումներում որպես ակնկալվող արդյունք նշվում է «նպաստավոր պայմաններ» ստեղծելը։ 
Այս դեպքում առկա է իրավական որոշակիության խնդիր, քանի որ նախատեսված ակնկալվող արդյունքը բավարար հստակ և չափելի չէ, պահպանված չէ ակնկալվող արդյունքի և բուն միջոցառման նկարագրի բովանդակային կապը: 
Այսպես, օրինակ, Նախագծի N 2 հավելվածի (ներկայիս աղյուսակ 1-ի)  3-րդ կետի 4-րդ ենթակետով որպես միջոցառում է նախատեսվում բարձրագույն կրթության հասանելիությանն ուղղված՝ առանձնահատուկ պայմանների կարիք ունեցող ուսանողների համար կրթական միջավայրի շարունակական բարելավումը, N 2 հավելվածի 3-րդ կետի 5-րդ ենթակետով՝ առանձնահատուկ պայմանների կարիք ունեցող ուսանողների համար հարմարեցված և անհատականացված ուսումնական գործընթացի ապահովումը, իսկ N 2 հավելվածի 4-րդ կետի 1-ին ենթակետով՝ զբաղվածության պետական ծրագրերում հաշմանդամություն ունեցող անձանց ընդգրկվածության մեծացումը։
Այս համատեքստում պարզաբանման կարիք ունի, թե կոնկրետ ինչ գործողություններ պետք է իրականացվեն նշված ակնկալվող արդյունքին հասնելու համար, ավելին, ներդրված չեն միջոցառումների ակնկալվող արդյունքի գնահատման հստակ ցուցանիշներ։ Այն ձևակերպումները, որոնցով նկարագրված են նշված միջոցառումները, առավելապես բնորոշ են պետության ընդհանուր պարտավորություններին, այլ ոչ դրանց պատշաճ կատարումը երաշխավորող կոնկրետ գործողությունների կամ միջոցառումների: Մինչդեռ, մեկ տարվա համար նախատեսվող ծրագրի դեպքում որևէ քանակական նվազագույն ցուցանիշի կամ որակական ցուցանիշի սահմանումը հնարավորություն կտա կոնվենցիան պահանջների կատարման մոնիթորինգի նպատակով գնահատել պետության կողմից հաշմանդամություն ունեցող անձանց սոցիալական ներառման ապահովմանը միտված քայլերի արդյունքների արդյունավետությունը, վեր հանել խնդիրները և առաջարկել հետագա բարելավումներ: Հակառակ դեպքում՝ նախատեսվող միջոցառումները կարող են ձևական բնույթ կրել և էական ազդեցություն չունենալ հաշմանդամություն ունեցող անձանց իրավունքների համատեքստում: 
Հիմք ընդունելով վերոգրյալը՝ առաջարկում ենք վերանայել Նախագծի N 2 հավելվածով «Հաշմանդամություն ունեցող բոլոր անձանց՝ որակյալ ներառական կրթության իրավունքի ապահովում կրթության բոլոր մակարդակներում» վերտառությամբ բաժնում նախատեսված միջոցառումները՝ նախատեսելով կոնկրետ գործողություններ, որոնք միտված կլինեն կրթական միջավայրի շարունակական բարելավմանը և հաշմանդամություն ունեցող անձանց կրթության իրավունքի իրացման համար նպաստավոր պայմանների և հնարավորությունների ապահովմանը, միևնույն ժամանակ ապահովելով այդ միջոցառումների չափելիությունը նաև դրանց կատարման գնահատման համար անհրաժեշտության տեսանկյունից։
	Ընդունվել է մասնակի։ 3-րդ կետի 4-րդ ենթակետը, 3-րդ կետի 5-րդ ենթակետը հանվել են,  4-րդ կետի 1-ին ենթակետի արդյունքային ցուցանիշները հստակ արտացոլում են միջոցառման արդյունքը,  «Հաշմանդամություն ունեցող բոլոր անձանց՝ որակյալ ներառական կրթության իրավունքի ապահովում կրթության բոլոր մակարդակներում» վերտառությամբ բաժինը լրամշակվել է։

	1. Նախագծի հավելված N 2-ի (ներկայիս աղյուսակ 1-ի) 6-րդ կետով նախատեսված սպորտային միջոցառումները նախատեսվում է իրականացնել միայն Երևան համայնքում։ Մինչդեռ հաշմանդամություն ունեցող անձանց սոցիալական ներառման հետ կապված համակարգային խնդիրներն առավել սուր են հատկապես ՀՀ մարզերում, որտեղ իրականացվող ծրագրերն ու համայնքահեն ծառայությունները, հնարավորություններն համեմատաբար սահմանափակ են, իսկ որոշ դեպքում առհասարակ բացակայում են։ Այս խնդիրներն առավել մանրամասն ներկայացված են Մարդու իրավունքների պաշտպանի ինչպես տարեկան հաղորդումներում, այնպես էլ Հայաստանի Հանրապետությունում հաշմանդամություն ունեցող անձանց իրավունքների ապահովման վերաբերյալ արտահերթ զեկույցում։ 
	Հիմք ընդունելով վերոգրյալը՝ առաջարկում ենք ընդլայնել սպորտային միջոցառումների շրջանակը՝ ներառելով նաև հանրապետության մարզերը, որի արդյունքում մարզերում բնակվող հաշմանդամություն ունեցող անձանց համար կստեղծվեն սպորտային միջոցառումներին մասնակցելու և համայնքում ներգրավվելու լրացուցիչ նախադրյալներ, հատկապես, այն դեպքերում, երբ վերջիններս Երևանում կազմակերպվող միջոցառումներին մասնակցելու հնարավորություն չեն ունենում։ 
	Ընդունվել է ի գիտություն։
6-րդ կետով նախատեսված միջոցառումների մի մասը իրականացվում է Երևանի քաղաքապետարանի կողմից և հետևաբար իրականացվում է Երևան համայնքում։

	1. Նախագծի N հավելված 2-ի (ներկայիս աղյուսակ 1-ի) 7-րդ կետի 1-ին ենթակետով որպես միջոցառում նախատեսվում է ներդնել անձի ֆունկցիոնալության գնահատման համակարգ, որի արդյունքում ակնկալվում է իրականացնել անձի ֆունկցիոնալության գնահատումը և ձևավորել կարիքի հիման վրա ծառայությունների համակարգ։ 
Կարևորելով անձի ֆունկցիոնալության գնահատման համակարգի ներդրումը, ինչպես նաև ևս մեկ անգամ ընդգծելով անձի նկատմամբ հաշմանդամության կարգավիճակի սահմանման ոլորտում առկա համակարգային խնդիրները, որոնք ներկայացված են նաև Մարդու իրավունքների պաշտպանի տարեկան հաղորդումներով՝ հարկ ենք համարում նշել, որ բացի նշված համակարգի ներդնումից սկզբունքային նշանակություն ունի հատկապես Միասնական սոցիալական ծառայության աշխատակիցների, անձի ֆունկցիոնալության գնահատումն իրականացնող մասնագետների շարունակական վերապատրաստումները։
Հիմք ընդունելով վերոգրյալը՝ առաջարկում ենք նշված միջոցառման շրջանակներում նախատեսել նաև մասնագիտական վերապատրաստումների, ինչպես նաև ներդրվող համակարգի առանձնահատկությունների վերաբերյալ իրազեկվածության բարձրացմանը նպաստող տեղեկատվական արշավների իրականացում։ 
	Ընդունվել է մասնակի։
«Հաշմանդամության գնահատման համակարգի բարեփոխումների և անձի ֆունկցիոնալության գնահատման համակարգը  ներդնելու 
ծրագիրը հաստատելու մասին» ՀՀ կառավարության որոշման նախագծի համաձայն՝ նախատեսվում է իրականացնել մասնագետների վերապատրաստում, ինչպես նաև իրազեկմանն ուղղված աշխատանքներ: Հարկ է նշել, որ ներկայումս ԵՄ աջակցությամբ վերապատրաստումների փուլը մեկնարկել է։
Բացի այդ, սույն նախագծի աղյուսակի 1․3 կետում կատարվել է համապատասխան լրացում, ինչի արդյունքում «Անձի ֆունկցիոնալության գնահատման մասին» օրենքի վերաբերյալ կիրականացվեն իրազեկվածության բարձրացման գործողություններ։

	1. Նախագծի հավելված N 2-ի  (ներկայիս աղյուսակ 1-ի) 7-րդ կետի 16-րդ ենթակետով որպես միջոցառում նախատեսվում է տեղական սոցիալական ծրագրերի իրականացումը՝ ուղղված հաշմանդամություն ունեցող անձանց կենսամակարդակի պայմանների բարելավմանը, որի պատասխանատու կատարող նույն կետով նշվում է Երևանի քաղաքապետարանը (համաձայնությամբ)։
 Այս կապակցությամբ հարկ է նշել, որ «Սոցիալական աջակցության մասին» ՀՀ օրենքի 34-րդ հոդվածի համաձայն՝ տեղական սոցիալական ծրագրերը կազմվում են տարածքային առանձնահատկությունների, տարածքում առկա խնդիրների հաշվառմամբ` կարճաժամկետ և միջնաժամկետ կտրվածքով` համայնք(ներ)ի սոցիալական կարիքների գնահատման հիման վրա: Ընդ որում՝ դրանք մշակվում են համայնքի ղեկավարի կողմից, լիազոր պետական մարմնի աշխատակազմում չընդգրկված և կառավարման ոլորտից դուրս գործող տարածքային մարմնի սոցիալական դեպք վարողի մասնագիտական աջակցությամբ` գործընթացին մասնակից դարձնելով համայնքի տարածքում գործող աջակցող ցանցի մասնակիցներին և համայնքի բնակչության ներկայացուցիչներին և իրականացվում են տեղական ինքնակառավարման մարմնի աշխատակազմի կամ պայմանագրային հիմունքներով՝ համայնքում գործող աջակցող ցանցի մասնակցի կողմից։ 
Հիմք ընդունելով վերոգրյալը՝ առաջարկում ենք Նախագծի քննարկվող միջոցառման շրջանակներում դրա պատասխանատու կատարող կառույցների ցանկում ավելացնել նաև տեղական ինքնակառավարման մարմիններին՝ այն համապատասխանեցնելով «Սոցիալական աջակցության մասին» ՀՀ օրենքի՝ տեղական սոցիալական ծրագրերին վերաբերող դրույթներին։
	Ընդունվել է։
Կետը հանվել է վարչապետի աշխատակազմի առաջարկի հիման վրա։

	E_draft
	Ամփոփաթերթը կցվում է։

	16․ Քաղաքաշինության կոմիտե


	07.09.2022 թ.

	
	№ 01/14.1/9755-2022


	Միջոցառման շրջանակներում ընդգրկված շենքերի ու շինությունների տեխնիկական վիճակի հետազննության և անձնագրավորման ծառայությունների մատուցման համար  ՀՀ քաղաքաշինության կոմիտեի 2022 թվականի օգոստոսի 8-ի N 01/16.1/8072-2022 գրությամբ ՀՀ ֆինանսների նախարարություն ներկայացված «Շենքերի և շինությունների մատչելիություն և անձնագրավորում» միջոցառման ՀՀ 2023-2025 թվականների միջնաժամկետ ծախսային ծրագրի և ՀՀ 2023 թվականի պետական բյուջեի հայտով նախատեսված է 218.0 մլն դրամ գումար թվով 29 շենքերի և շինությունների (թվով 17 օբյեկտ)  համար:
	Ընդունվել է ի գիտություն։ Կետը խմբագրվել է։

	Միաժամանակ տեղեկացնում ենք, որ Միջոցառման, ինչպես նաև Նախագծով նախատեսված այլ միջոցառումների վերաբերյալ ՀՀ քաղաքաշինության կոմիտեի առաջարկությունները 2022 թվականի օգոստոսի 18-ի N 01/14.1/8877-2022 գրությամբ (կցվում է) ներկայացվել է ՀՀ աշխատանքի և սոցիալական հարցերի նախարարություն, սակայն դրանք Նախագծում չեն ներառվել:

	Ընդունվել է ի գիտություն։ 
Ձեր կողմից ներկայացված առաջարկությունները ներառված են նախագծում

	17․ ՀՀ առողջապահության նախարարություն

	06.09.2022 թ.

	
	№ ԱԱ/02.2/21561-2022


	          ի պատասխան Աշխատանքի և սոցիալական հարցերի նախարարության 11.08.2022թ. թիվ ՄՆ/ՔՀ-3-3/20766-2022 գրության, Առողջապահության նախարարությունը  16.08.2022թ. թիվ ԱԱ/02.2/19863-2022 գրությամբ ներկայացրել էր առաջարկություններ, սակայն վերջիններս չեն ներառվել ներկայացված Նախագծում:
          Ելնելով վերոգրյալից, առաջարկում եմ հաշվի առնել Առողջապահության նախարարության վերը նշված գրությամբ ներկայացված առաջարկությունները և Նախագծի խմբագրված տարբերակը ներկայացնել Առողջապահության նախարարություն`  կարծիք ստանալու համար:
	Ընդունվել է ի գիտություն։ 
Առողջապահության նախարարության  կողմից ներկայացված առաջարկությունը ընդունվել և ներառվել է նախագծում։

	      Միաժամանակ տեղեկացնում եմ, որ Նախագծի հավելվածի (ներկայիս աղյուսակ 1-ի)  5-րդ կետի 1-ին ենթակետով նախատեսված միջոցառումը կազմակերպվում է ՀՀ պետական բյուջեի շրջանակներում` «Առողջապահության նախարարություն» բաժնի` «Սոցիալապես անապահով և առանձին խմբերի անձանց բժշկական օգնություն» ծրագրի շրջանակներում, իսկ 5-րդ կետի 3-րդ ենթակետի միջոցառումը`  «Խորհրդատվական, մասնագիտական աջակցություն և հետազոտություններ» ծրագրի շրջանակներում:
	Ընդունվել է ի գիտություն։
 

	18․ ՀՀ կրթության, գիտության, մշակույթի և սպորտի նախարարություն

	06.09.2022 թ.

	
	№ 01/21/21753-2022

		         Հավելված 2-ի (աղյուսակ 1-ի) ՝
3.1 ենթակետ.  ֆինանսավորման չափի և աղբյուրը սյունակում նշել Պետական բյուջե. (2023թ.նախագիծ) 20.834.2 հազ. դրամ
	Ընդունվել է։ Խմգագրվել է։

	3.2 ենթակետ.  ֆինանսավորման չափ և աղբյուր. Պետական բյուջե. (2023թ.նախագիծ) ֆինանսավորման չափը դեռևս ճշգրտման փուլում է:

	Ընդունվել է ի գիտություն։

	3.3 ենթակետ.  ֆինանսավորման չափի և աղբյուրը սյունակում նշել Պետական բյուջե. (2023թ.նախագիծ) 127,654.2 հազ. դրամ

	Ընդունվել է։ Խմգագրվել է։

	3.6 ենթակետ. «մասնավոր ուսումնական հաստատություններում ներառականության պահանջի ամրագրման, ներառականության մշտադիտարկման և գնահատման մեխանիզմների բարելավման նպատակով կրթության տարբեր մակարդակներում կրթական ծրագրերի իրականացման լիցենզավորման կարգերը և պայմանները վերանայելու հետ կապված» անհրաժեշտ է նշել, որ նախադպրոցական կրթական ծրագրի և նախադպրոցական ծառայության, տարրական հանրակրթական ծրագրի, հիմնական հանրակրթական ծրագրի, միջնակարգ հանրակրթական ծրագրի, նախնական մասնագիտական (արհեստագործական) կրթական ծրագրի, միջին մասնագիտական կրթական ծրագրի, բակալավրի կրթական ծրագրի, մագիստրոսի կրթական ծրագրի իրականացման դեպքում հաշմանդամություն ունեցող անձանց համար բարենպաստ կրթական միջավայրի հետ կապված նորմերը սահմանվում են քաղաքաշինական նորմատիվներով, և անհրաժեշտության դեպքում անհրաժեշտ է վերանայել այդ նորմատիվները: Մասնավորապես՝ ՀՀ քաղաքաշինության նախարարի 2014 թվականի ապրիլի 9-ին հաստատված «ՀՀՇՆ 31-03.01-2014 «Հանրակրթական նշանակության շենքեր» շինարարական նորմերը հաստատելու մասին» N 103-Ն, ՀՀ քաղաքաշինության կոմիտեի նախագահի 2020 թվականի դեկտեմբերի 10-ին հաստատված «ՀՀՇՆ 31-03-«Հասարակական շենքեր և շինություններ» Հայաստանի Հանրապետության շինարարական նորմերը հաստատելու և Հայաստանի Հանրապետության քաղաքաշինության նախարարի 2001 թվականի հոկտեմբերի 1-ի N 82 հրամանում փոփոխություն կատարելու մասին» N 95-Ն հրամաններով, որոնք սակայն տարածվում են միայն նոր կառուցվող, վերակառուցվող և հիմնանորոգվող շենքերի և շինությունների նախագծմանը ներկայացվող պահանջների վրա: 
       Միաժամանակ, ՀՀ կառավարության 2009 թվականի հուլիսի 9-ի N 808-Ն որոշման համաձայն իրականացվող կրթական ծրագրերը տարածվում են բոլոր ուսումնական հաստատություններում անկախ իրենց կազմակերպաիրավական ձևից:
	Հաշվի առնելով վերևում նշված մեր դիտարկումները,  առաջարկում ենք այս միջոցառման պատասխանատու կատարող սյունակից հանել «ՀՀ կրթության, գիտության, մշակույթի և սպորտի նախարարություն» բառերը: 

	Ընդունվել է։ Կետը հանվել է։

	           3.7 ենթակետ. նկատի ունենալով, որ դեռևս սահմանված չեն հաշմանդամություն ունեցող անձանց համար ուսումնական հաստատությունների մատչելիության գնահատման չափանիշներ և չափորոշիչներ, առաջարկում ենք միջոցառումը վերաձևակերպել հետևյալ կերպ՝ «Հաշմանդամություն ունեցող անձանց համար ուսումնական հաստատությունների մատչելիության գնահատման մեթոդաբանության մշակում», իսկ պատասխանատու կատարող սահմանել  ՀՀ աշխատանքի և սոցիալական հարցերի նախարարությանը, համակատարողներ՝ ՀՀ քաղաքաշինության կոմիտե և ՀՀ կրթության, գիտության, մշակույթի և սպորտի նախարարություն: 
	Հետագա քննարկումների արդյունքում կետը հանվել է։

	         3.8  և 3.9 ենթակետեր. Հաշվի առնելով  այս ենթակետերով սահմանված միջոցառումների համար 2023 թվականի պետական բյուջեից անհրաժեշտ ֆինանսական միջոցների բացակայությունը, առաջարկում ենք հանել միջոցառումների ցանկից: 
	Ընդունվել է։ 3.8  և 3.9 ենթակետերը հանվել են։

	        6.1  ենթակետ. ֆինանսավորման չափի և աղբյուրի «5.578.0 հազ. դրամ» թվերը փոխարինել «5574.0 հազ. դրամ» թվերով (2023թ.նախագիծ): Իսկ ակնկալվող արդյունքը շարադրել հետևյալ կերպ՝ «ՀՀ 10 մարզերում շուրջ 650 տեղաշարժման դժվարություն և հաշմանդամություն ունեցող անձանց համար գրադարանային սպասարկում՝ տնային պայմաններում»:

	Ընդունվել է։ Խմբագրվել է։

	6.2  ենթակետ.  «ՀՀ պետական բյուջե» բառերը փոխարինել «Օրենքով չարգելվող այլ միջոցներ» բառերով:
	Հետագա քննարկումների արդյունքում կետը հանվել է։

	6.3 ենթակետ. (ներկայիս՝ 6.2) ակնկալվող արդյունքը շարադրել հետևյալ կերպ՝ «Տեսողությունը կորցրած հաշմանդամություն ունեցող անձանց համար Բրայլյան տառատեսակով գրքերի և տետրերի տպագրության, «Խոսող գրքերի»՝ աուդիոգրքերի ձայնագրության ծառայությունների ապահովում»:

	Ընդունվել է։ Խմբագրվել է։

	6.4 ենթակետ. (ներկայիս՝ 6.3) միջոցառման անվանումը ձևակերպել հետևյալ կերպ՝ «Արտադպրոցական դաստիարակության ծրագրի իրականացում», ինչպես նաև ակնկալվող արդյունքը շարադրել հետևյալ ձևով՝ «Ծնողազուրկ, սոցիալապես անապահով ընտանիքների և հաշմանդամություն ունեցող  շուրջ 609  երեխաների համար արվեստի և արհեստների անվճար ուսուցում»: Ֆինանսավորման չափի և աղբյուրը սյունակում նշել Պետական բյուջե (2023թ.նախագիծ) 83.000.0 հազ. դրամ:

	Ընդունվել է։ Խմբագրվել է։

	6.5 ենթակետ. (ներկայիս՝ 6.4) միջոցառման անվանումը ձևակերպել հետևյալ կերպ՝ «Ներառական նախագծերի նպատակային աջակցություն ժամանակակից արվեստի ոլորտում», ինչպես նաև ակնկալվող արդյունքը շարադրել հետևյալ ձևով՝ Հաշմանդամություն ունեցող անձանց ստեղծագործական ներուժի բացահայտմանը ու խթանմանն ուղղված հնարավորությունների ստեղծում, ինչպես նաև մշակույթի միջոցով նրանց  ինտեգրման ապահովում հասարակություն՝  հաշմանդամություն ունեցող անձանց և նրանց հարցերով զբաղվող  հասարակական կազմակերպություններին տարեկան մինչև 5 ստեղծագործական ծրագրերի նպատակային աջակցմամբ: Ֆինանսավորման չափի և աղբյուրը սյունակում նշել Պետական բյուջե. (2023թ.նախագիծ) 53.000.0 հազ. դրամ

	Ընդունվել է։ Խմբագրվել է։

	6.6 ենթակետ. (ներկայիս՝ 6.5)   ֆինանսավորման չափի և աղբյուրի 145.686.0 հազ. դրամ թվերը  փոխարինել 121.685.0 հազ. դրամ (2023թ.նախագիծ)  թվերով: 

	Ընդունվել է։ Խմբագրվել է։

	6.11 և 6.12 ենթակետեր. պատասխանատու կատարող՝  սյունակից հանել «ՀՀ կրթության, գիտության, մշակույթի և սպորտի նախարարություն» բառերը:
	Ընդունվել է։ 6.11 և 6.12 ենթակետերը հանվել են։

	19․ ՀՀ արտակարգ իրավիճակների նախարարություն

	06.09.2022 թ.

	
	№ 01/06.2/6022-2022


	          «Հաշմանդամություն ունեցող անձանց սոցիալական ներառման  2023թ. տարեկան ծրագիրը և միջոցառումների ցանկը հաստատելու մասին» ՀՀ կառավարության որոշման նախագծի վերաբերյալ առաջարկում եմ նախագծի հավելված 2-ի (ներկայիս աղյուսակ 1-ի) 8-րդ կետի «1) Կազմակերպել սեմինարներ, զեկուցումներ, վարժանքներ արտակարգ իրավիճակներում բնակչության պաշտպանության և քաղաքացիական պաշտպանության թեմաներով (ազդարարում, պատսպարում, տարահանում, վարքականոններ տարբեր իրավիճակներում և այլն)» միջոցառման «Ֆինանսավորման չափը և աղբյուրը» սյունակի «ՀՀ պետական բյուջե» բառերի փոխարեն գրել «Օրենքով չարգելված այլ աղբյուրներ» բառերը:
	Ընդունվել է։ Կետը խմբագրվել է։

	20․ ՀՀ պաշտպանության նախարարություն

	06.09.2022 թ.

	
	№ ՊՆ/01/4276-2022

	2022 թվականի սեպտեմբերի 2-ի Ձեր N ՄՆ/ՔՀ-3-3/22713-2022 գրության համաձայն և Ֆինանսների նախարարության նկատառումների հաշվառմամբ՝ կից ուղարկվում է «Հաշմանդամություն ունեցող անձանց սոցիալական ներառման 2023 թվականի տարեկան ծրագիրը և միջոցառումների ցանկը հաստատելու մասին» Կառավարության որոշման նախագծի վերաբերյալ Պաշտպանության նախարարության մասով համապատասխան միջոցառումների ապահովման ոչ ֆինանսական և ֆինանսական ցուցանիշները:	
	Ընդունվել է ի գիտություն։

	Ինչ վերաբերում է միջոցառումների ցանկի 5-րդ կետի 3-րդ ենթակետին, ապա անհրաժեշտ է «Պատասխանատու կատարողը» սյունակում «Պաշտպանության նախարարություն» բառերը փոխարինել «Առողջապահության նախարարություն» բառերով, քանի որ համապատասխան գործընթացի ծախսային ծրագրով Պաշտպանության նախարարությունը բյուջետային միջոցներ չի ստանում, այդ ուղղությամբ միջոցները հատկացված են Առողջապահության նախարարությանը:
	Ընդունվել է։ Կետը հանվել է։

	21․ Կենտրոնական ընտրական հանձնաժողով

	06.09.2022 թ.

	
	№ 01/11/294-2022

	«Հաշմանդամություն ունեցող անձանց սոցիալական ներառման 2023 թվականի տարեկան ծրագիրը և միջոցառումների ցանկը հաստատելու մասին» Կառավարության որոշման նախագծի (այսուհետ՝ Նախագիծ) կապակցությամբ միջոցառումների ֆինանսավորման գումարը նշելու առնչությամբ տեղեկացնում ենք, որ Կենտրոնական ընտրական հանձնաժողովին առնչվում են Նախագծի N 2 հավելվածով (ներկայիս՝ աղյուսակ 1-ի) սահմանված 8-րդ, 9-րդ և 10-րդ միջոցառումները, որոնց վերաբերյալ ներկայացվում են հետևյալ նկատառումները․ 
	Քվեարկությանը մասնակցելու դժվարություններ ունեցող ընտրողների համար քվերակությունը մատչելի դարձնելու նպատակով շարունակաբար զարգացնել լրացուցիչ հնարավորություններ սահմանելու պարտավորությունը՝ ապահովելով քվերակողի կամքի ազատ արտահայտման հնարավորությունը և քվերակության գաղտնիությունը
	Հնարավոր չէ կանխավ գնահատել

	Հաշմանդամություն ունեցող անձանց քվերակության գործիքների շարունակական զարգացում, տեղամասային կենտրոնների մատչելիության գնահատում
	5,000,000 դրամ՝ յուրաքանչյուր տեղամասային կենտրոնի համար բրայլյան այբուբենով կաղապար՝ իր ծրարով, կուսակցությունների, կուսակցությունների դաշինքների անվանումները և ընտրական ցուցանակները պարունակող՝ բրայլյան այբուբենով տպագրված պաստառներ տպագրելու համար

	Կազմակերպել դասընթացներ հաշմանդամություն ունեցող անձանց համար՝ քվեարկությունը մատչելի դարձնելու վերաբերյալ և ներգարվել վերջիններիս ընտրական գործընթացներում
	Դասավանդողների ուսուցման դասընթացներ՝ 5,000,000 դրամ, դասավանդողների շարքում հաշմանդամություն ունեցող դասավանդողի ներգրավմամբ՝ հավելյալ 4,000,000 դրամ, հաշմանդամություն ունեցող ընտրողների ուսուցում՝ 5,000 դրամ՝ յուրաքանչյուր մասնակցի հաշվարկով (հաշմանդամություն ունեցող ընտրողների թիվն ակնկալվում է ստանալ 
ՀՀ աշխատանքի և սոցիալական հարցերի նախարարությունից)



	Ընդունվել է ի գիտություն։

	20․ ՀՀ վարչապետի աշխատակազմի 
Սոցիալական հարցերի վարչություն

	

	
	

	1. Որոշման նախագծի 2-րդ և 3-րդ ենթակետերը խմբագրել այն ենթատեքստում, որ պատասխանատու մարմինները կիսամյակի ավարտից հետո հաշվետվությունը ներկայացնեն աշխատանքի և սոցիալական հարցերի նախարարություն (այսուհետ՝ ԱՍՀՆ), իսկ վերջինս ամփոփի և ներկայացնի վարչապետի աշխատակազմ:
	Ընդունվել է։ Նախագծի 2-րդ և 3-րդ ենթակետերը խմբագրվել են։

	1. N 1 հավելվածի 5-րդ կետի 2-րդ ենթակետով հաշմանդամություն ունեցող անձանց մատչելիության ապահովման տեսակներն անհրաժեշտ է համապատասխանեցնել «Հաշմանդամություն ունեցող անձանց իրավունքների մասին» օրենքի 16-րդ հոդվածով սահմանված տեսակներին:
	Ընդունվել է։
Կետը խմբագրվել է։

	1. Հավելվածի 7-րդ կետը խմբագրել՝ հստակեցնելով, որ ոլորտի կարգավորման ուղղությամբ անհրաժեշտ ենթաօրենսդրական իրավական ակտերի մի մասն արդեն իսկ ընդունվել է:
	Ընդունվել է։ 7-րդ կետը խմբագրվել է։

	1. Աղյուսակ 1-ով սահմանված միջոցառումների ցանկի վերաբերյալ.
3. Առաջարկում ենք վերանայել 1-ին բաժնով նախատեսվող իրավական ակտերի ցանկերը՝ բացառելով այն տարբերակների ամրագրումը նախագծում, որոնք արդեն իսկ որևէ իրավական ակտով սահմանված են:
	Ընդունվել է ի գիտություն։
Անդրադարձ կկատարվի  «Հաշմանդամություն ունեցող անձանց սոցիալական ներառման 2022-2027 թվականների համալիր ծրագիրը և ծրագրի իրականացումն ապահովող  միջոցառումների ցանկը հաստատելու մասին» ՀՀ կառավարության որոշման նախագծի քննարկման շրջանակում։

	3. Առաջարկում ենք քննարկել 1-ին բաժնի 1-ին և 2-րդ միջոցառումների միավորման հարցը, քանի որ նախատեսում են միևնույն իրավական ակտում փոփոխություն: Միաժամանակ, ընդունել ի գիտություն, որ այդ 2 միջոցառումների ընդունումը չի կարող ֆինանսավորում չպահանջել:

	Ընդունվել է։
Միջոցառումները միավորվել են։ «Զինվորական ծառայության և զինծառայողի կարգավիճակի մասին» ՀՀ օրենքում լրացումներ կատարելու մասին ՀՀ օրենքի  նախագծի ընդունումը ենթադրում է նոր արտոնությունների սահմանում, ինչի վերաբերյալ ներկայումս ֆինանսական գնահատական տալ հնարավոր չէ։

	3. Պարզաբանման կարիք ունի այն, թե միջոցառումները, որոնց ֆինանսավորումն օրենքով չարգելված այլ աղբյուրներն են, և տարվա ընթացքում չլինեն այդ աղբյուրները, ինչպես են կատարվելու միջոցառումները (պետական բյուջեի պարագայում լրացուցիչ բեռ է՝ հատկապես, եթե չկա նախատեսված, իսկ հակառակ պարագայում միջոցառումը կհամարվի չկատարված):

	Հարկ է նշել, որ պարբերաբար քննարկումներ են անցկացվում դոնոր կազմակերպությունների հետ, ներկայացվում են ծրագրային առաջարկներ կամ այլ ձևաչափերով փորձեր են կատարվում ֆինանսական միջոցներ ձեռք բերելու և համապատասխան միջոցառումներն իրականացնելու ուղղությամբ։ Սա թերևս, մեծ ջանքեր պահանջող աշխատանք է։ Եթե այդ միջոցները հնարավոր չի լինում ձեռք բերել և պետական բյուջեում էլ չկան համապատասխան միջոցներ, ապա իսկապես այդ միջոցառման կատարումը վտանգված է և հնարավոր չէ իրականացնել։

	3.  Շատ են միջոցառումները, որոնք նախատեսված են 
«Հաշմանդամություն ունեցող անձանց սոցիալական ներառման 2022-2027 թվականների համալիր ծրագիրը և ծրագրի իրականացումն ապահովող միջոցառումների ցանկը հաստատելու մասին» Կառավարության որոշման նախագծում (որը դեռևս քննարկման փուլում է): Հետևաբար անհրաժեշտ է քննարկել այդպիսի միջցառումները  ծրագրերից միայն մեկում ներառելու հարցը (օրինակ՝ 2-րբ բաժնի 1-ին, 6-րդ, 9-րդ (ներկայիս՝ 8-րդ), 11-13-րդ (ներկայիս՝ 10-12-րդ) միջոցառումներ և այլն):

	«Հաշմանդամություն ունեցող անձանց իրավունքների մասին» օրենքի 3-րդ հոդվածի 1-ին մասի 9-րդ կետի համաձայն հաշմանդամություն ունեցող անձանց սոցիալական ներառման տարեկան ծրագիրը համալիր ծրագրի շրջանակներում հաշմանդամություն ունեցող անձանց իրավունքների խթանման և պաշտպանության ոլորտում իրականացվող ամենամյա միջոցառումների, ծրագրերի, գործողությունների ամբողջությունը ներառող փաստաթուղթ է։ Նույն օրենքի 12-րդ հոդվածի 1-ին մասի համաձայն տարեկան ծրագիրը ներառում է բյուջետային տարում իրականացման ենթակա միջոցառումների, ծրագրերի, գործողությունների ամբողջությունը համալիր ծրագրի շրջանակներում: Հաշվի առնելով առաջարկը և այն, որ «Հաշմանդամություն ունեցող անձանց սոցիալական ներառման 2022-2027 թվականների համալիր ծրագիրը և ծրագրի իրականացումն ապահովող միջոցառումների ցանկը հաստատելու մասին» Կառավարության որոշման նախագծում վարչապետի աշխատակազմի դիտարկումների հիման վրա գրեթե բոլոր միջոցառումների կատարման համար սահմանվել են որոշակի ժամկետներ, առաջարկվում է լրացուցիչ քննարկման առարկա դարձնել տարեկան ծրագրի մշակման անհրաժեշտությունը օրենսդրական փոփոխությունների համատեքստում, հաջորդ տարիների համար կրկնությունների խնդիրը բացառելու համար։

	3. Լրացուցիչ քննարկման կարիք ունեն միջոցառումների համակատարողները: Օրինակ, 2-րդ բաժնի 2-րդ միջոցառումում քաղաքաշինության կոմիտեին, նույն բաժնի 3-րդ միջոցառումում ԿԳՄՍ, ՏԿԵՆ-ի ներառման հարցը և այլն:
	Ընդունվել է։ 2-րդ բաժնի 2-3-րդ միջոցառումներում լրացվել են համապատասխան գերատեսչությունները որպես համակատարող։

	3. Բազում միջոցառումների հիմնական կատարողը Երևանի քաղաքապետարանն է և այդ միջոցառումների ֆինանսավորման աղբյուրը նախատեսվում է համայնքային բյուջեն: Սակայն բացակայում է հստակ թվային գնահատականը և Երևանի քաղաքապետարանի կարծիքը (սահմանված ժամկետում չի ներկայացվել):
	10.08.2022թ․ թիվ 20766 գրությամբ ուղարկվել է։ Կարծիքը առ այսօր դեռևս չենք ստացել։ 

	3. Լրացուցիչ քննարկման կարիք ունի 2-րդ բաժնի 7-րդ և 8-րդ միջոցառումների միավորման կամ խմբագրման հարցը:
	Ընդունվել է։ 8-րդ միջոցառումը հանվել է։

	3. Անհասկանալի է 7-րդ բաժնի 2-րդ միջոցառման էությունը:
	Ընդունվել է։ 7-րդ բաժնի 2-րդ միջոցառումը հանվել է։

	3. Այլ գերատեսչություններից ներկայացված առաջարկությունները և Ձեր կողմից դրանց ներառումը չեն համապատասխանում: Օրինակ, 2-րդ բաժնի 7-րդ միջոցառման վերաբերյալ ֆինանսների նախարարության և քաղաքաշինության կոմիտեի դիտարկումները և այլն:
	Հարցը քննարկվել է 2 գերատեսչությունների հետ։ Արդյունքում կետը խմբագրվել է հաշվի առնելով 2 գերատեսչությունների կարծիքները (նշվել է շինությունների քանակը՝ 29, որոնք քաղաքաշինության կոմիտեի կողմից դիտարկվում են որպես 17 օբյեկտ)։

	3. 10 Բոլոր այն միջոցառումները, որոնց ֆինանսավորման աղբյուրը ՀՀ պետական բյուջեն է, պետք է հստակ նշվի ֆինանսավորման չափը:
	Նախագիծը 02.09.2022 թ․  ուղարկվել է պատասխանատու կատարողներին՝ ֆինանսական միջոցները ներկայացնելու համար և ըստ գերատեսչություններից ստացված տեղեկատվության կատարվել են համապատասխան լրացումներ։

	3. Նախագծի վերաբերյալ բացակայում են 3-րդ բաժնի 2-րդ միջոցառմամբ՝ որպես համակատարող հանդիսացող մարզերի կարծիքները:
	Հարկ է նշել, որ № ԳՍ/15.2/22697-2022 գրությամբ ՏԿԵՆ-ից ստացված գրության համաձայն, ՏԿԵ նախարարությունը նախագիծը քննարկել է նախարարությունում և մարզպետարանների հետ, և ըստ այդմ ներկայացրել դիրքորոշում։ Նշված կետի վերաբերյալ դիտարկումներ չեն եղել։

	3. 2-րդ բաժնի 12-րդ (ներկայիս՝ 11-րդ) միջոցառման հետ կապված բացակայում է ՀՀ կենտրոնական բանկի կարծիքը:
	Ուղարկվել է կենտրոնական բանկի կարծիքին։

	5․ Համաձայն ֆինանսների նախարարության վերջին դիտարկման վերաբերյալ ԱՍՀՆ դիրքորոշման՝ պարզ է դառնում, որ սա նախագծի խիստ նախնական տարբերակ է, քանի որ շահագրգիռ գերատեսչությունների մեծամասնությունը չի ներկայացրել, թե արդյոք այս միջոցառումների համար ունեն նախատեսված ֆինանսական միջոցներ, թե ոչ: Վերջինի պարագայում ստացվում է, որ նախատեսված միջոցառումները ենթակա չեն կատարման:
	Ընդունվել է։ Ամփոփաթերթում ֆինանսների նախարարության վերջին դիտարկման վերաբերյալ պարզաբանումը խմբագրվել է, քանի որ գերատեսչություններից տեղեկատվությունն ստանալուց հետո նախագիծը լրամշակվել է։ 

	6․ Անհրաժեշտ է լրամշակել ամփոփաթերթը՝ ԱՍՀՆ դիրքորոշման դաշտում հստակ նշելով, թե առաջարկվող փոփոխությունները նախագծի այս տարբերակի որ կետերին են վերաբերում:
	Ընդունվել է։ Տարբերակները համեմատվել են և ըստ այդմ ամփոփաթերթում նշվել։ 

	7․ Ամփոփաթերթի 6-րդ կետով ներկայացված է ՀՀ վարչապետի աշխատակազմի դիտարկումները: Ընդունել ի գիտություն, որ նախագծի վերաբերյալ աշխատակազմի կողմից եզրակացություն չի ներկայացվել:

	Ընդունվել է։ 6-րդ կետում նշվել է, որ ներկայացված է  վարչապետի աշխատակազմի 
Տեսչական մարմինների աշխատանքների համակարգման գրասենյակի կարծիքը։

	8․ Խմբագրման կարիք ունի հիմնավորման 6-րդ բաժինը:
	Ընդունվել է։ Հիմնավորման 6-րդ բաժնում պարզաբանվել է, որ տարեկան ծրագրում ընդգրկված են պետական բյուջեից ֆինանսավորվող այն միջոցառումները, որոնք ներկայացվել են պետական բյուջեի հայտում, քննարկվել են և ունեն որոշակի համաձայնեցումներ։ Որոշ միջոցառումների ֆինանսավորման աղբյուրը օրենքով չարգելված միջոցներն են։

	21․ ՀՀ վարչապետի աշխատակազմի 
իրավաբանական վարչություն
	

	1. «Հաշմանդամություն ունեցող անձանց իրավունքների մասին» օրենքի (այսուհետ՝ Օրենք) 11-րդ և 12-րդ հոդվածներով սահմանված է հաշմանդամություն ունեցող անձանց սոցիալական ներառման տարեկան ծրագրի բովանդակությունը: Մինչդեռ, նախագծում ներառված չէ Օրենքի 11-րդ 2-րդ մասի 2-րդ կետով նախատեսված հաշմանդամություն ունեցող անձանց իրավունքների պաշտպանության և սոցիալական ներառման ոլորտում իրավիճակի, վիճակագրական և այլ տվյալների վերլուծությունը, գնահատումներն ու կանխատեսումները, ինչպես նաև նույն հոդվածի 3-րդ մասով նախատեսված  իրականացվելիք աշխատանքների առաջնահերթությունները:
	Չի ընդունվել։ Օրենքի 11-րդ հոդվածով սահմանված են հաշմանդամություն ունեցող անձանց սոցիալական ներառման համալիր ծրագրի վերաբերյալ պահանջները։ Իսկ 12-րդ հոդվածի պահանջները հաշվի են առնված սույն նախագծի մշակման ժամանակ։

	2. Նախագծով հաստատվող 1-ին հավելվածի (այսուհետ՝ Հավելված) 15-րդ կետի համաձայն՝  հաշմանդամություն ունեցող անձանց սոցիալական ներառմանն ուղղված 2023 թվականի համար նախատեսված միջոցառումներն իրականացվելու են 10 հիմնական ուղղություններով` համաձայն N 1 աղյուսակի: Մինչդեռ, նախագծում բացակայում է միջոցառումների ցանկը հաստատելու վերաբերյալ դրույթը:
	Չի ընդունվել։ N 1 աղյուսակը հավելվածի մի մասն է, առանձին հաստատելու կարիք չկա։ 

	3. Հավելվածի 1-ին աղյուսակով (այսուհետ՝ Աղյուսակ) նախատեսված մի շարք միջոցառումներ (օրինակ՝ 2-րդ կետի 5-րդ ենթակետը, 3-րդ կետի 3-րդ, 4-րդ և 5-րդ ենթակետերը, 6-րդ կետի 6-րդ և 11-րդ ենթակետերը, ինչպես նաև 7-րդ կետի 13-րդ և 16-րդ ենթակետերը) խիստ ընդհանրական են ձևակերպված, որի պարագայում որոշակիացված չէ այն գործողությունների շրջանակը, որոնց իրականացման արդյունքում հնարավոր կլինի հասնել ակնկալվող արդյունքին:
	Ընդունվել է մասնակի։ Հանվել են 3-րդ կետի 4-րդ և 5-րդ ենթակետերը, 6-րդ կետի 11-րդ ենթակետը, 7-րդ կետի 16-րդ ենթակետը։ 

	4. Աղյուսակով նախատեսված մի շարք միջոցառումների ակնկալվող արդյունքներ ևս խիստ ընդհանրական են ձևակերպված, ինչը խնդրահարույց է դրանց գնահատման տեսանկյունից (օրինակ՝ 2-րդ կետի 1-ին և 7-րդ ենթակետերը, 3-րդ կետի 4-րդ և 6-րդ ենթակետեր, 4-րդ կետի 3-րդ ենթակետը, 6-րդ կետի 2-րդ և 8-10-րդ ենթակետերը, 7-րդ կետի 13-րդ և 16-րդ ենթակետերը):
	Ընդունվել է մասնակի։ 2-րդ կետի 1-ին և 7-րդ ենթակետերի, 4-րդ կետի 3-րդ ենթակետի,  6-րդ կետի 8-10-րդ ենթակետերի արդյունքները լրամշակվել են, իսկ 3-րդ կետի 4-րդ և 6-րդ ենթակետերը, 6-րդ կետի 2-րդ ենթակետը, 7-րդ կետի 16-րդ ենթակետը հանվել են։ 

	5. Աղյուսակի 1-ին կետի 1-ին և 2-րդ ենթակետերով նախատեսված ««Զինվորական ծառայության և զինծառայողի կարգավիճակի մասին» ՀՀ օրենքում լրացում կատարելու մասին ՀՀ օրենքի  նախագծի մշակում և ներկայացում ՀՀ վարչապետի աշխատակազմ» միջոցառումներն անհրաժեշտ է միավորել՝ հստակեցնելով միջոցառման ակնկալվող արդյունքը:
	Ընդունվել է։ Միջոցառումները միավորվել են։

